
Davomi 2-betda

QISHLOQ XO‘JALIGI SOHASIDA 
SHAFFOF ISHLASHGA 

ZAMIN YARATADIGAN TIZIM

Davomi 2-betda

Prezidentimiz taʼkidlaganidek, har bir hokim hududidagi, vazirlar 
esa tarmogʻidagi imkoniyat va xavflarni oldindan koʻra bilib, proaktiv, 
yaʼni topshiriq kutmasdan, oʻzi tashabbus koʻrsatib ishlashga oʻtishi 
shart. Eng muhimi, aholi va biznes bilan muloqotni yanada kuchaytirib, 
ular soʻrayotgan masalalarni tezda hal qilib berish rahbarlarning asosiy 
vazifasi boʻlishi zarur. Haqiqatan, oʻz ishiga chin dildan yondashgan 
har qanday rahbar hududidagi muammolarni yuqoridan topshiriq kutib 
oʻtirmasdan bartaraf etish yoʻllarini qidirishi kerak.

Tahlilimiz boʻyicha soʻnggi paytlarda murojaat qiluvchilar soni 
bir oz kamaydi. Demak, insonlarning yaxshi, hayotdan rozi boʻlib 
yashashida hissamiz bor. 

Imkoniyat oʻz-oʻzidan yaratilmaydi

Nukus — yangi imkoniyatlar, yangi brendlar, yangi ish oʻrinlari, 
zamonaviy tibbiyot va taʼlim maskanlari moʻl shahar. Prezidentimiz 
tashabbusi bilan amalga oshirilayotgan yirik investitsiya loyihalari, 
xalqaro hamkorlik dasturlari, ijtimoiy obyektlar qurilishi — bularning 
barchasi inson qadrini yuksaltirish, uning hayotini yaxshilashga 
xizmat qilmoqda. Shu maʼnoda, Nukusni Qoraqalpogʻistondagi 
islohotlar markazi, transformatsiya va taraqqiyotning real ifodasi, 
desak mubolagʻa boʻlmaydi. 

Xalqaro hamkorlik

YANGI O‘ZBEKISTON TASHABBUSLARI
SHHT MAYDONIDA O‘ZARO ISHONCHNI MUSTAHKAMLAYDI

Tashrif doirasida Tyanszin shahrida 
Shanxay hamkorlik tashkiloti Davlat rahbarlari 
kengashining 25-yigʻilishi hamda “SHHT 
plyus” formatidagi sammit boʻlib oʻtdi. Ularda 
Prezidentimiz tashkilot doirasida va xalqaro 
miqyosdagi global masalalar yuzasidan qator 
muhim taklif va tashabbuslarni ilgari surdi.

Bugun SHHT Yevroosiyoning bepoyon 
mintaqasidagi turli siyosiy tuzumlar, tarixiy 
va madaniy anʼanalar, iqtisodiy taraqqiyot 

Maʼlumki, Oʻzbekiston oʻz mustaqilligining 
dastlabki yillarida, hali uzoq 1994-yildayoq JSTga 
aʼzo boʻlish uchun ariza topshirgan edi. Ammo turli 
sabablarga koʻra bu masala ortga surildi.

2017-yilga kelib, Oʻzbekiston Respublikasi 
Prezidenti Shavkat Mirziyoyev mazkur masalani 
yana kun tartibiga qoʻydi va ishlar yangidan 
boshlanib ketdi. Ketma-ket qarorlar, farmonlar 
qabul qilindi. Mamlakatimizda “Oʻzbekiston 
Respublikasining davlat boji toʻgʻrisida”, 
“Elektr energetikasi toʻgʻrisida”, “Oʻzbekiston 
Respublikasining ayrim qonun hujjatlariga 

oʻzgartirish va qoʻshimchalar kiritish toʻgʻrisida”, 
“Litsenziyalash, ruxsat berish va xabardor qilish 
tartib-taomillari toʻgʻrisida”gi qonunlar qabul 
qilindi. Prezidentimizning yurtimizning JSTga 
aʼzo boʻlishini tezlashtirishga qaratilgan bir qator 
farmon va qarorlari boshlangan harakatlarni, taʼbir 
joiz boʻlsa, yangi qon bilan taʼminladi. 

Darhaqiqat, davlatimizning JSTga aʼzoligi masalasi 
koʻpchilikning diqqat markazida turibdi. 

Aholi va iqtisodiyot tarmoqlarini uzluksiz energiya bilan 
taʼminlash uchun har bir yoqilgʻi manbaining oʻz oʻrni bor. Ammo 
bu jarayonda tabiatga ziyon yetkazadigan vositalardan foydalanish 
inson salomatligi va ekologik musaffolikka, albatta, salbiy taʼsirini 
oʻtkazadi. Ana shunday zararli vositalardan biri boʻlgani tufayli 
mazutni yoqish koʻpgina davlatlarda taqiqlangan.

Soʻnggi yillarda bu soha tarkibiy 
jihatdan isloh qilinib, samaradorlikni 
oshirish choralari koʻrildi. Paxta va gʻalla 
maydonlari qisqartirilib, oziq-ovqat 
mahsulotlari uchun ajratildi. 160 ming 
gektar yangi bogʻ va tokzor barpo etildi. 1 
milliard dollarlik 1 ming 500 ta oziq-ovqat 
loyihasi ishga tushirildi.

Lekin qishloq xoʻjaligida hamon yashirin 
iqtisodiyot ulushi yuqori. Yetishtirilgan 
mahsulotning hammasi ham hisobotlarda 
qayd etilmaydi. Oziq-ovqat mahsulotlarini 
sotishda qoʻshilgan qiymat soligʻi 12 foizni 
tashkil etmoqda.

Mazkur masala Oʻzbekiston 
Respublikasi Prezidentining tadbirkorlar 
bilan ochiq muloqotida koʻtarilgan edi. 
Davlatimiz rahbari bu borada dehqon va 
fermerlarga qulaylik yaratish, soliq yukini 
yengillashtirish boʻyicha mutasaddilarga 
koʻrsatma bergandi.     

Shunga muvofiq, Xalqaro valyuta 
jamgʻarmasi, malakali xorijiy va mahalliy 
ekspertlar ishtirokida qishloq xoʻjaligini 
“soya”dan chiqarish boʻyicha takliflar ishlab 
chiqildi.

Unga koʻra, kelasi yil 1-yanvardan 
boshlab, qishloq xoʻjaligi korxonalari dehqon 
va fermerlarga oʻzi yetishtirgan qishloq 
xoʻjaligi mahsulotini (gʻalla va paxtadan 
tashqari) sotishda qoʻshilgan qiymat soligʻi 
nol stavkada boʻladi.

Shu bilan birga, mahsulotni yetishtirishda 
urugʻ, oʻgʻit, yoqilgʻi, transport, elektr kabi 
xarajatlar uchun hisobga olingan QQSni 
qaytarib berish amaliyoti ham saqlanib 
qoladi.

Natijada fermer va dehqonlar ixtiyorida 
yiliga 300 milliard soʻm mablagʻ qoladi, 
yana 400 milliard soʻmlik soliqni qaytarib 
olish imkoniyati boʻladi.

Umuman, bu yengilliklar soha 
vakillarining shaffof ishlashiga turtki beradi, 
joylarda yirik sanoatlashgan plantatsiyalar va 
qayta ishlash korxonalarining koʻpayishiga 
mustahkam zamin yaratadi.

Mutasaddilarga bu yangi tizimni dehqon 
va fermerlarga tushuntirib, samarali 
yoʻlga qoʻyish, oziq-ovqat mahsulotlari 
yetishtirishni ragʻbatlantirish boʻyicha 
koʻrsatmalar berildi.

OʻzA  

Prezident Shavkat Mirziyoyev 
4-sentabr kuni qishloq xoʻjaligida 

qoʻshilgan qiymat zanjirini 
yaratish chora-tadbirlari boʻyicha taqdimot 

bilan tanishdi.

Oʻzbekiston Respublikasi Prezidenti Shavkat Mirziyoyev Xitoy Xalq 
Respublikasi Raisi Si Szinpinning taklifiga binoan 30-avgust — 3-sentabr kunlari rasmiy tashrif bilan 

ushbu mamlakatda boʻldi.
darajasiga ega davlatlarni birlashtirib, uygʻun 
hamjihatlikda yashash va oʻzaro manfaatli 
hamkorlik gʻoyasining hayotiyligini namoyon 
etmoqda.

SHHT tashkil topganidan buyon doim 
oʻzaro ishonch va manfaat, sivilizatsiyalar 
xilma-xilligiga hurmat hamda hamkorlikda 
rivojlanishga asoslangan “Shanxay ruhi”ni 
ilgari surib kelmoqda. 

Tashkilot mojarolarga qoʻshilmaslik, 

qarama-qarshilikka yoʻl qoʻymaslik va 
uchinchi tomonlarga qarshi qaratilmaslik 
gʻoyalarini faol ravishda ilgari suradi hamda 
amalga oshiradi. U katta va kichik davlatlarning 
toʻliq teng huquqliligini taʼminlash, konstruktiv 
maslahatlar orqali konsensusga erishish, 
shuningdek, muloqot va hamkorlik orqali 
tinchlikni qaror toptirish tarafdori hisoblanadi. 
Aynan shu omil SHHTning jozibasi va kuch-
gʻayrati manbai sifatida namoyon boʻladi.

Tyanszin sammitida Prezidentimiz 
tomonidan bildirilgan taklif va tashabbuslar 
mazmun-mohiyatini ommalashtirish hamda 
keng jamoatchilikka yetkazish maqsadida 
Oʻzbekistonda Shanxay hamkorlik tashkiloti 
Xalq diplomatiyasi markazi hamda Mirzo 
Ulugʻbek nomidagi Oʻzbekiston Milliy 
universiteti hamkorligida “SHHT amalda: Yangi 
Oʻzbekiston tashabbuslari” mavzusida davra 
suhbati tashkil etildi.

NUKUS – QORAQALPOG‘ISTONDAGI 
ISLOHOTLAR  MARKAZI

JAHON SAVDO TASHKILOTI 
SARI MUHIM QADAM

Aholi va jamiyat osoyishtaligi, farovonligi bilan bogʻliq har qanday masalaga 
katta yoki kichik deb qarash kerak emas. Bunday qarash eʼtiborsizlik, “erta-indin 
koʻraman” qabilidagi bepisandlikni keltirib chiqaradi. Aytaylik, rahbar uchun kichik 
tuyulgan muammo murojaat bilan kelgan fuqaro uchun “hayot-mamot” masalasi 
boʻlishi mumkin. Har bir insonning ishi, turmushida oʻziga yarasha muammolari 
bor. Uni hamjihatlikda samarali hal etish talab etiladi.   

Obod manzillar

Oʻzbekiston Respublikasi Oliy 
Majlisi Senatida “Bozor islohotlari 
va Oʻzbekistonning Jahon savdo 
tashkilotiga aʼzo boʻlish jarayonlari 
yanada jadallashtirilishi munosabati 
bilan ayrim qonun hujjatlariga 
oʻzgartirish va qoʻshimchalar kiritish 
toʻgʻrisida”gi qonun senatorlar 
tomonidan qizgʻin muhokama qilinib, 
bir ovozdan qabul qilindi. Keng 
jamoatchilik, mutaxassislar, ekspertlar 
buni ijobiy, JST sari tashlangan dadil 
qadam oʻlaroq qabul qilmoqda.

Ortga qaytmas yo‘l

BARQAROR, XAVFSIZ, FAROVON 
DUNYODA YASHASH ISTAGI

MAMLAKATIMIZDAGI SA’Y-HARAKATLARNING 
USTUVOR YO‘NALISHIGA AYLANDI

Prezidentimizning “Oʻzbekiston — 2030” strategiyasini 
“Atrof-muhitni asrash va “yashil iqtisodiyot” yilida amalga oshirishga oid 
davlat dasturi toʻgʻrisida”gi farmonida koʻplab dolzarb masalalar qatori 
issiqlik va elektr energiyasi ishlab chiqarish korxonalarida yoqilgʻi sifatida 
mazutdan foydalanishni toʻliq taqiqlash chora-tadbirlari ham koʻzda tutilgan. 
Maʼlumotlarga koʻra, joriy yil 1-sentabrdan ushbu tartib kuchga kirdi. 

Xotira

E’TIQODI  YAXSHILIK  
BO‘LGAN  INSON 6

Oʻzbekiston tashabbuslari SHHT aʼzolari oʻrtasidagi 
oʻzaro ishonchni mustahkamlab, “Shanxay ruhi”ning 
amaldagi ifodasi sifatida dunyo hamjamiyatiga muhim 
signal yubormoqda. Xususan, yadro xavfsizligi, ekologik 
barqarorlik, transport va savdo sohasidagi loyihalar, 
taʼlim va madaniy almashinuvlar keng qamrovli 
hamkorlikning barqaror asosini yaratmoqda.

Xalqaro hamkorlik

Boshlanishi 1-betda

Soʻnggi yillarda ikki davlat oʻrtasidagi 
hamkorlik har tomonlama strategik sheriklik 
darajasiga koʻtarildi. Bunda, shubhasiz, 
mamlakatlarimiz yetakchilari oʻrtasidagi 
samimiy birodarlik rishtalari muhim ahamiyat 
kasb etmoqda.

Shu yil 2-sentabr kuni Pekin shahrida 
Oʻzbekiston Respublikasi Prezidenti Shavkat 
Mirziyoyev va Xitoy Xalq Respublikasi Raisi 
Si Szinpin oʻrtasidagi muzokaralar ikki davlat 
munosabatlari tarixida muhim bosqich boʻldi.

Uchrashuvda nafaqat ikki tomonlama 
hamkorlik masalalari, balki mintaqaviy va 
global siyosiy jarayonlar doirasidagi istiqbolli 

yoʻnalishlar ham muhokama qilindi. Bu esa 
ikki davlat munosabatlari sifat jihatdan yangi 
bosqichga koʻtarilgani, ularning ahamiyati esa 
ikki mamlakatdan tashqarida — butun Markaziy 
Osiyo va jahon siyosati miqyosida sezilarli 
ekanini koʻrsatdi.

Oʻzbekiston va Xitoy oʻrtasidagi munosabatlar 
siyosiy barqarorlik va oʻzaro ishonch tamoyillari 
asosida mustahkamlanmoqda. Davlatimiz 
rahbarining “Yagona Xitoy” siyosatini qoʻllab-
quvvatlashi, terrorizm, ekstremizm hamda 
separatizmga qarshi kurashda Xitoy bilan 
hamkorlikni tasdiqlashi mamlakatimizning 
mintaqaviy xavfsizlikda masʼuliyatli sherik 
sifatidagi mavqeini koʻrsatadi. Bu pozitsiya 
nafaqat ikki davlat munosabatlari, balki Shanxay 
hamkorlik tashkiloti va “Markaziy Osiyo — 
Xitoy” formatidagi muloqot uchun ham strategik 
ahamiyatga ega.

Tashrif doirasida “Oʻzbekiston — 2030” 
strategiyasini Xitoyning “Bir makon, bir yoʻl” 
tashabbusi bilan uygʻunlashtirish boʻyicha 
imzolangan dastur mamlakatimiz taraqqiyoti 
uchun gʻoyat muhim. Bu hujjat nafaqat iqtisodiy 
integratsiyani, balki transport, infratuzilma, 

Xitoy — Oʻzbekistonning 
hayot sinovidan oʻtgan 
ishonchli hamkori. Xalqlarimiz 
oʻrtasidagi munosabatlar Buyuk 
ipak yoʻli tarixi bilan chambarchas 
bogʻlangani holda milliy 
qadriyat va anʼanalarimiz jahon 
madaniyatini rivojlantirishga 
ulkan hissa qoʻshgan, savdo 
aloqalarimiz dunyo ahliga oʻz 
davrining noyob buyumlarini 
taqdim etgan.

Dilmurod ORTIQOV,
Oliy Majlis Qonunchilik 

palatasi deputati

YANGI O‘ZBEKISTON TASHABBUSLARI

Oliy Majlis Senati aʼzolari va Qonunchilik 
palatasi deputatlari, vazirlik va qoʻmita 
xodimlari, 10 dan ortiq oliy taʼlim 
muassasasi professor-oʻqituvchilari, olimlar, 
soha mutaxassislari, keng jamoatchilik 
va ommaviy axborot vositalari vakillari 
ishtirok etgan tadbirda davlatimiz rahbari 
tomonidan ilgari surilgan, SHHTning siyosiy 
asoslarini mustahkamlash, mintaqaviy 
xavfsizlik sohasida hamkorlikni kengaytirish, 
iqtisodiy va madaniy-gumanitar hamkorlikni 
rivojlantirishga qaratilgan qator muhim 
tashabbuslarga alohida eʼtibor qaratildi. 

Shuningdek, soha mutaxassislari va 
olimlarning SHHT institutlari samaradorligini 
oshirish va uni Global Janub davlatlari 
hisobiga kengaytirish, Yadro xavfsizligi 
boʻyicha deklaratsiya qabul qilish, Ichki ishlar 
vazirlari kengashi faoliyatini qayta tiklash, 
2030-yilgacha giyohvandlikka qarshi kurash 
dasturini tayyorlash borasidagi tashabbuslar 
xususida fikr-mulohazalari tinglandi. 

Tadbirda soʻzga chiqqanlar SHHTning 
siyosiy asoslarini mustahkamlash, mintaqaviy 
xavfsizlik sohasida hamkorlikni kengaytirish, 
iqtisodiy va madaniy-gumanitar hamkorlikni 
rivojlantirishga qaratilgan muhim tashabbuslar 
mazmun-mohiyati, ular avvalgi sammitlarda 
bildirilgan fikrlarning mantiqiy davomi 
ekaniga toʻxtalib, ularni keng jamoatchilik, 
soha mutaxassislari bilan muhokama qilish, 
amalga oshirish uchun birgalikda harakat qilish 
zarurligini qayd etdi.

Taʼkidlanganidek,  shu kungacha 
mamlakatimiz tomonidan ilgari surilgan 
tashabbuslarning asosiy qismi siyosiy, iqtisodiy, 
innovatsion va xalqlararo hamkorlikni 
chuqurlashtirishga qaratilgan va muvaffaqiyatli 
amalga oshirilgan. 2022-yilda Samarqandda 
boʻlib oʻtgan sammit esa SHHT faoliyatidagi 
muhim bosqichlardan biri sifatida 40 dan ortiq 
qaror, kelishuv, dastur va konseptual hujjat 
qabul qilingani bilan ahamiyatli.

— Prezidentimiz madaniy aloqalarni 
yanada chuqurlashtirish va xalq diplomatiyasi 
institutini kuchaytirish SHHT doirasidagi 
uzoq muddatli sheriklikning muhim omili 
ekaniga alohida eʼtibor qaratdi, — deydi 
Oʻzbekiston Milliy universiteti prorektori 
Raima Shirinova. — Xususan, SHHT doirasida 
hamkorlikni rivojlantirishga qaratilgan 
“SHHT universiteti” onlayn kampusini 
tashkil etish, talabalar va yosh mutaxassislar 
oʻrtasida tanlov hamda olimpiadalar 
oʻtkazish kabi tashabbuslar taʼlim, ilm-
fan va texnologiyalar almashinuvini 
jadallashtirishda muhim ahamiyatga ega. Bu 
esa, oʻz navbatida, gumanitar almashuvlarni 
rivojlantirish hamda xalqlarimizni bir-biriga 
yanada yaqinlashtirishga kuchli turtki beradi. 
Shuningdek, “Sayyohlik yoʻlagi” va “Tibbiyot 
turizmi alyansi” loyihalarini amalga oshirish 
kabi masalalar SHHT doirasida doʻstlik va 
ahillikni mustahkamlashga xizmat qiladi.

SHHTga aʼzo davlatlar transport-
logistika sohasida ham yurtimizning asosiy 

SHHT MAYDONIDA O‘ZARO 
ISHONCHNI MUSTAHKAMLAYDI

hamkorlaridir. Tashkilot hamkorlari bilan 
infratuzilma loyihalarini amalga oshirish 
tranzit salohiyatini kengaytirish va real 
sektorga investitsiyalarni jalb etishga zamin 
yaratmoqda.

Bugun Oʻzbekistonda SHHT mamlakatlari 
kapitali ishtirokida faoliyat yuritayotgan 
7,5 mingdan ortiq kompaniya mavjud, bu 
yurtimizdagi barcha xorijiy korxonalarning 
yarmidan ortigʻini tashkil etadi.

Oʻzbekiston uchun SHHT nafaqat 
tashqi siyosat maydoni, balki milliy 
manfaatlarni amalga oshirish vositasi hamdir. 
Mamlakatimizning mazkur tashkilotdagi 
ishtirokini tasodifiy tanlov sifatida baholash 
mumkin emas. Bu xavfsizlikni taʼminlash, 
iqtisodiy oʻsish va barqaror taraqqiyotga 
erishishga qaratilgan strategik qaror 
hisoblanadi.

Tadbirda ekspertlar, soha mutaxassislari 
va olimlar tomonidan savdoni soddalashtirish 
tartib-taomillari toʻgʻrisidagi bitimni imzolash, 
strategik materiallar boʻyicha mintaqaviy 
markaz, energetika konsorsiumi, venchur 
kompaniyalar va jamgʻarmalar tarmogʻi hamda 
maxsus elektron investitsiya portalini tashkil 
etish, Shimol — Janub va Sharq — Gʻarb 
yoʻnalishlarida transport-tranzit yoʻlaklarini 
rivojlantirish, SHHT yagona transport 
makonini shakllantirish va uni “Bir makon, bir 
yoʻl” loyihasi bilan uygʻunlashtirish kabi taklif 
va tashabbuslar ham atroflicha muhokama 
etildi. 

— SHHT nafaqat iqtisodiy, balki “Shanxay 
ruhi”ni amaliy ifoda etishga qaratilgan xalq 
diplomatiyasi, madaniy, taʼlim va turizm 
sohalaridagi almashinuvlarni ragʻbatlantiruvchi 
noyob xalqlararo aloqalar loyihalari orqali 
yanada kuchli boʻlib bormoqda, — deydi 

Oʻzbekistonda Shanxay hamkorlik tashkiloti 
Xalq diplomatiyasi markazi direktori Qobiljon 
Sobirov. — Tyanszin sammiti Oʻzbekistonning 
mintaqaviy va global masalalardagi faol 
pozitsiyasini yana bir bor namoyon etdi. 
Oʻzbekiston tashabbuslari xalqaro maydonda 
keng qoʻllab-quvvatlanayotgani mamlakatimiz 
nufuzining ortib borayotganidan dalolat beradi. 
Oʻzbekiston tomonidan ilgari surilayotgan 
taklif va gʻoyalar tashkilotning siyosiy, iqtisodiy 
va madaniy-gumanitar yoʻnalishlardagi 
hamkorligini kuchaytirishga qaratilgani bilan 
ahamiyatli. Shu bilan birga, ular nafaqat 
mintaqaviy barqarorlik va xavfsizlikka, balki 
umumiy Yevroosiyo makonida uzoq muddatli 
tinchlik va taraqqiyotni taʼminlashga xizmat 
qiladi.

Oʻzbekiston tashabbuslari SHHT aʼzolari 
oʻrtasidagi oʻzaro ishonchni mustahkamlab, 
“Shanxay ruhi”ning amaldagi ifodasi 
sifatida dunyo hamjamiyatiga muhim signal 
yubormoqda. Xususan, yadro xavfsizligi, 
ekologik barqarorlik, transport va savdo 
sohasidagi loyihalar, taʼlim va madaniy 
almashinuvlar keng qamrovli hamkorlikning 
barqaror asosini yaratmoqda.

Shu maʼnoda, yangi Oʻzbekiston 
tashabbuslari SHHT doirasida nainki amaliy 
samaradorlikni oshirish, balki tashkilotning 
xalqaro maydondagi nufuzini yanada 
yuksaltirishga ham xizmat qiladi. Ushbu 
tashabbuslarning izchil roʻyobga chiqarilishi 
mintaqaviy integratsiya jarayonlarini 
chuqurlashtirib, xalqlarimizga farovonlik, 
taraqqiyot va barqaror kelajakni taqdim etadi.

Lutfulla SUVONOV,
“Yangi Oʻzbekiston” muxbiri

Kelajak avlodlarga barqaror, xavfsiz va 
farovon dunyoni meros qoldirish bugun 
jamiyatimizdagi ezgu islohotlarning bosh 
maqsadiga aylangan. “Oʻzbekiston — 2030” 
strategiyasi va uning doirasida amalga 
oshirilayotgan davlat dasturlarida bu boradagi 
ustuvor vazifalar belgilanib, keng qamrovli 
ishlar bajarilayotir. 

Xususan, barcha tarmoq va sohalarning 
uygʻun “yashil” transformatsiyasini 
amalga oshirish, raqobatbardoshligi va 
resurstejamkorligini taʼminlash, iqlim oʻzgarishi 
oqibatlarini yumshatish va iqtisodiy oʻsishning 
yangi, “yashil rivojlanish” modeliga oʻtishga 
alohida eʼtibor qaratilmoqda. Jumladan, bu 
jabhada turli korxonalar qatori issiqlik va elektr 
energiyasi ishlab chiqarish tarmoqlarida ham 
keng qamrovli modernizatsiya ishlari amalga 
oshirilayotir.

Bugun issiqlik elektr stansiyalari 
mamlakatimiz elektr energetikasi tarmogʻining 
asosi sifatida isteʼmolchilarga yetkazib 
berilayotgan elektr energiyasining salmoqli 
qismini ishlab chiqarmoqda. Soʻnggi yillarda 
mamlakatimizda zamonaviy, yuqori samarali 
energiya tejaydigan texnologiyalarni joriy etish 
va ulardan samarali foydalanish borasida qator 
ishlar qilindi. 

Bu borada yetakchi mamlakatlar — Yaponiya, 
AQSH va Yevropa davlatlarining energetika 
sohasidagi yirik kompaniyalari tajribasi 
oʻrganildi, mamlakatimizda yangi, energiya 
samarador texnologiyalarni joriy etishga faol 
kirishildi. Natijada energiya ishlab chiqarish 
uchun shartli yoqilgʻi sarfi kamayib, aholi va 
iqtisodiyot tarmoqlarini uzluksiz energiya bilan 
taʼminlash imkoniyati kengaymoqda.

IKKI TOMONLAMA MUNOSABATLARDA 
YANGI STRATEGIK BOSQICH

sanoat va investitsiya sohalaridagi uzviy 
bogʻliqlikni kuchaytirishga xizmat qiladi. 
Qolaversa, Oʻzbekiston uchun mintaqaviy 
transport yoʻlaklarida muhim hudud sifatida 
oʻz mavqeini mustahkamlash, Xitoy uchun 
esa Markaziy Osiyo bilan aloqalarni yanada 
chuqurlashtirish imkoniyatidir.

Muzokaralarda eng koʻp eʼtibor qaratilgan 
yoʻnalishlardan biri iqtisodiy hamkorlik 
masalasi boʻldi. 2024-yilda mamlakatlarimiz 

oʻrtasidagi tovar ayirboshlash qiymati 14 
milliard dollardan oshdi. Joriy yilda esa yana 
23 foiz oʻsdi. Yaqin yillarda bu koʻrsatkichni 
20 milliard dollarga yetkazish maqsad qilingan. 
Xitoyning 60 milliard dollarlik loyihalar portfeli 
va ularning turli sohalarga tatbiq etilishi sanoat, 
qishloq xoʻjaligi, transport, “yashil” energetika 
va raqamli iqtisodiyotning tez surʼatda 
rivojlanishiga turtki bermoqda. 

Uchrashuvda Oʻzbekiston Savdo-sanoat 
palatasi va Xitoy Xalqaro savdoga koʻmaklashish 
kengashi oʻrtasida imzolangan kelishuv ikki 
davlat tadbirkorlari uchun yangi maydon 
ochishga xizmat qiladi. Bu tadbirkorlar oʻrtasida 
ishonchli hamkorlik muhitini kuchaytirib, ikki 
tomonlama savdo hajmini yanada oshiradi.

Bundan tashqari, muhim mineral resurslarni 
chuqur qayta ishlash sohasidagi hamkorlik 
Oʻzbekistonning yuqori qoʻshilgan qiymatli 
mahsulotlar ishlab chiqarish imkoniyatini 
kengaytiradi. Bu esa milliy iqtisodiyotning 
barqaror oʻsishi uchun muhim omildir.

Muzokaralarda iqtisodiy hamkorlik sohasida 
ham qator kelishuvlar imzolandi. Texnik 
kemalarni berish loyihasining ikkinchi bosqichini 

amalga oshirish, texnik-iqtisodiy hamkorlik 
toʻgʻrisidagi bitim, muvofiqlikni baholash 
sohasidagi hamkorlik hamda qovun va bodomni 
Xitoy bozoriga eksport qilishda fitosanitariya 
talablarini belgilash toʻgʻrisidagi bitimlar shular 
jumlasidan. Ushbu hujjatlar Oʻzbekistonning 
agrosanoat va texnika sohalarini rivojlantirish 
bilan birga milliy mahsulotlarni xalqaro 
bozorlarda tanitishga xizmat qiladi. Ayniqsa, 
qovun va bodom eksporti toʻgʻrisidagi kelishuv 
qishloq xoʻjaligi salohiyatini kengaytiradi.

Oʻzbekiston — Xitoy munosabatlari 
iqtisodiy sohadan tashqari ilm-fan va innovatsiya 
yoʻnalishida ham kengaymoqda. Pekindagi 
muzokaralar doirasida sunʼiy intellektni 
rivojlantirish markazini tashkil etish, “Lu Ban 
ustaxonalari” va nufuzli universitetlar filiallarini 
ochish masalalari kelishib olindi.

Ushbu tashabbuslar mamlakatimizda raqamli 
transformatsiya jarayonini tezlashtiradi, inson 
kapitalini rivojlantirishda yangi bosqichni 
belgilaydi. Xitoyning ilgʻor tajribasini jalb 
qilish orqali Oʻzbekiston kelgusida texnologik 
mustaqillikka erishishi va innovatsion 
iqtisodiyotga oʻtishi mumkin.

Shu bilan birga, kosmik fanlar va 
texnologiyalardan tinchlik yoʻlida foydalanish, 
raqamli iqtisodiyot va raqobat siyosatidagi 
hamkorlik boʻyicha kelishuvlar zamonaviy 
innovatsion sohalarda qoʻshma tashabbuslarni 
yoʻlga qoʻyishga zamin yaratadi.

Ikki davlat oʻrtasidagi madaniy va gumanitar 
aloqalar ham faol rivojlanmoqda. Oʻzaro 
madaniyat markazlari tashkil etilishi, Xitoy 
milliy muzeyida Oʻzbekistonning ishtirok etishi, 
2027-yilda Shanxay va Pekinda milliy sanʼat 
koʻrgazmalarini oʻtkazish rejasi xalqlarimiz 
oʻrtasidagi doʻstlik va ishonchni yanada 
mustahkamlaydi.

Pekindagi muzokaralarda xalqaro tashkilotlar 
doirasidagi hamkorlik masalalari ham muhokama 
qilindi. BMT, SHHT va “Markaziy Osiyo — 
Xitoy” formatidagi muvofiqlashuv nafaqat 
davlatlarimiz manfaatlari, balki mintaqaviy 
barqarorlik uchun ham muhim ahamiyatga ega.

Oʻzbekiston bu jarayonda faol ishtirok etib, 
mintaqadagi asosiy integratsiya jarayonining 
tashabbuskori sifatida mavqeini kuchaytirmoqda. 
Shuningdek, inson resurslarini rivojlantirish 
sohasida hamkorlikni mustahkamlash, 
Samarqand viloyati va Tyanszin shahri oʻrtasida 
sheriklik munosabatlarini oʻrnatish ikki 
mamlakat oʻrtasidagi hamkorlikni mahalliy 
darajada ham mustahkamlaydi. Bu jarayon 
mintaqalar kesimida ham investitsiya, ham 
tajriba almashuvi jarayonlarini kengaytirishi 
mumkin.

Umuman olganda, Pekindagi uchrashuv 
Oʻzbekiston — Xitoy munosabatlarining 
yangi strategik bosqichini belgilab berdi. Bu 
hamkorlikning ahamiyati ikki jihatda koʻrinadi: 
birinchidan, Oʻzbekiston uchun iqtisodiy oʻsish, 
texnologiyalar transferi, inson kapitali rivoji va 
xalqaro nufuz oshishiga xizmat qiladi.

Ikkinchidan, Xitoy uchun Markaziy Osiyoda 
barqaror va ishonchli strategik sherik sifatida 
Oʻzbekistonning mavqeini mustahkamlaydi. 
Shu tariqa mazkur muzokaralar ikki mamlakat 
munosabatlarini sifat jihatdan yangi bosqichga 
koʻtarish bilan birga butun mintaqaviy 
geosiyosiy jarayonlarga kuchli taʼsir koʻrsatadi.

Dolzarb mavzu

Nuqtayi nazar

BARQAROR, XAVFSIZ, FAROVON DUNYODA YASHASH ISTAGI
MAMLAKATIMIZDAGI SA’Y-HARAKATLARNING 

USTUVOR YO‘NALISHIGA AYLANDI

Bugungi kunda Oʻzbekistonda elektr 
stansiyalarining umumiy oʻrnatilgan quvvati 
23 ming 462 megavatt, shu jumladan, issiqlik 
elektr stansiyalarining umumiy quvvati 16 ming 
384 megavatt yoki yagona energotizimdagi 
oʻrnatilgan quvvatning 70 foizini tashkil 
etmoqda. 

Mazkur tizimda ishlab chiqarish jarayonining 
yuqori samaradorligiga erishish barobarida atrof-
muhitni muhofaza qilish bilan bogʻliq chora-
tadbirlar amalga oshirilishi muhim ahamiyatga 
ega. “Issiqlik elektr stansiyalari” aksiyadorlik 
jamiyati maʼlumotiga koʻra, bu jarayonda ishlab 
chiqarish quvvatlarini zamonaviy texnologiyalar 
asosida modernizatsiya qilish, atrof-muhitga 
zararli taʼsirlarni kamaytirish, qayta tiklanadigan 
energiya manbalari va kogeneratsiya tizimlarini 
keng joriy qilishga alohida eʼtibor qaratilyapti.

Shu maqsadda 15 ta avtomatik monitoring 
stansiyasi ishga tushirildi, 16 ta ekopost 
oʻrnatildi, 11 ta chang-gaz tozalash uskunasi 
taʼmirlandi. 3 ta kogeneratsiya qurilmasi ishga 
tushirildi. Ishchi va mutaxassislarning ekologik 
sof transport vositalaridan foydalanishiga eʼtibor 
qaratilyapti. Ahamiyatlisi, poytaxtimizning 7 ta 
(Mirzo Ulugʻbek, Yunusobod, Shayxontohur, 
Uchtepa, Mirobod, Yashnobod, Yangihayot) 
tumanlarida 2026-yil yakuniga qadar 20-25 
MVt. quvvatga ega zamonaviy kogeneratsiya 
markazlarini qurish va ishga tushirish 

rejalashtirilgan. Shuningdek, 215 gektar yer 
maydonida anʼanaviy va tomchilatib sugʻorish 
tizimi tashkil etildi. Ayni paytda ushbu 
yoʻnalishdagi ishlar davom etyapti. 2030-yilga 
qadar amalga oshiriladigan ana shunday chora-
tadbirlar hisobiga ifloslantiruvchi moddalar 
va karbonat angidrid chiqindilarini 45 foizga 
kamaytirish koʻzda tutilgan.

Bu jarayonda muqobil energiya manbalaridan 
ham samarali foydalanilyapti. Xususan, joriy 
yilda 13,6 megavatt quvvatga ega quyosh 
stansiyalari ishga tushirildi. Bundan tashqari, 
quyosh suv isitkichlari ishlatilmoqda, quyosh 
panelli yoritqichlar, sensorli harakat datchiklari 
ham ekologik musaffolikka xizmat qilyapti. 
2026-yil yakuniga qadar tizimda anʼanaviy 

elektr energiyasi ishlab chiqarish bilan bir 
qatorda, “yashil energiya” ulushini koʻpaytirish 
maqsadida Toʻraqoʻrgʻon IES, Muborak 
IEM va Fargʻona IEM hududidagi boʻsh yer 
maydonlarida umumiy quvvati 240 MVt. 
boʻlgan quyosh fotoelektr stansiyalari ishga 
tushiriladi.

Suvni tejash va obihayotni ifloslantirishning 
oldini olish maqsadida aylanma suv taʼminoti 
tizimi joriy etilgan. Sovitish jarayonida qayta 
foydalanish texnologiyalari qoʻllanmoqda. 
Yomgʻir suvi yigʻilib, texnik ehtiyojlar uchun 
ishlatilmoqda. Yer maydoni rekultivatsiya 
qilinib, tuproq eroziyasiga qarshi choralar 
koʻrilmoqda.

Yurtimiz boʻylab keng quloch yoygan 
koʻkalamzorlashtirish ishlari ushbu tizim 
korxonalari faoliyatining ham asosiy 
yoʻnalishiga aylangan. Xususan, “Yashil 
makon” umummilliy loyihasi doirasida soʻnggi 
yillarda 293,9 gektar maydonda yashil belbogʻ 
barpo etildi.

Sanoat korxonalari faoliyatida eng muhim 
yoʻnalishlardan biri chiqindilarni boshqarish 
va tabiatga taʼsirini kamaytirishdir. Oʻtgan 
asrlarda bu boradagi ishlar oqilona tashkil 
etilmasligi natijasida paydo boʻlgan katta-
katta chiqindixonalar jiddiy ekologik 
muammolarni yuzaga keltirmoqda. Chiqindi 
poligonlaridan tarqalayotgan tonnalab issiqxona 
gazi atmosferaga jiddiy ziyon yetkazmoqda. 
Qolaversa, tonnalab zaharli filtratlar yer ostiga 
singadi.

Bu muammolarga oqilona yechim topish 
uchun ishlab chiqarish jarayonida chiqindisiz sof 
texnologiyalarni joriy etish, chiqindini saralash 
va qayta ishlashni yoʻlga qoʻyish lozim. 

Mamlakatimizda bu vazifalar ijrosiga ham 
muntazam eʼtibor qaratilyapti. Albatta, mazkur 
yoʻnalishdagi chora-tadbirlarni amalga oshirish 
har bir ishlab chiqarish tarmogʻi, barcha 
korxona-tashkilotlar zimmasiga katta masʼuliyat 

yuklaydi. Jumladan, issiqlik elektr stansiyalari 
tizimida bu vazifalar ijrosini taʼminlash alohida 
nazoratga olingan. Ushbu yoʻnalishda suv 
tozalash inshootlari qurilib, tozalangan suv 
qayta texnologik jarayonlarga yoʻnaltirilmoqda.

Issiq suv holati muntazam monitoring 
qilinadi. Chiqindini kamaytirish maqsadida 
zamonaviy texnologiyalar joriy etilmoqda. 
Maishiy chiqindilarni saralash tizimi 
shakllantirilgan. Elektron chiqindilar alohida 
yigʻiladi va qayta ishlanadi.

Bugungi ilm-fan va texnologiyalar yuksak 
taraqqiy etgan davrda har bir sohada ishni davr 
surʼatiga mos tashkil etish doimiy izlanish va 
yangiliklarni tinimsiz oʻzlashtirishni talab etadi. 
Bu borada xalqaro hamkorlikning ahamiyati 
katta. Ayniqsa, ishlab chiqarish jarayoniga ilgʻor 
standartlarni joriy etish barqaror rivojlanishning 
muhim omilidir. Bu borada sohada YTTB bilan 
hamkorlikda ISO 14001 tizimi joriy etilgani 
rivojlanish surʼatini oshirmoqda. 

Bunday saʼy-harakat lar  koʻlamini 
kengaytirish maqsadida ESG tamoyillari 
joriy etilmoqda. Karbonat angidrid va boshqa 
issiqxona gazlari monitoringi yoʻlga qoʻyilgan. 
Xalqaro talablar asosida havoni monitoring 
qilish dasturi ishlab chiqilmoqda. Chiqindilarni 
kamaytirish va qayta ishlash samaradorligini 
oshirish chorasi koʻrilyapti. Ayni paytda 
“Oʻzbekiston — 2030” strategiyasi doirasida bu 
ishlar izchil davom etyapti. 

Xususan, joriy yilga moʻljallangan 
davlat dasturida sanoat korxonalarida yuqori 
samaradorlikka ega chang-gaz tozalash 
uskunalari va lokal suv tozalash inshootlarini 
oʻrnatish hamda mavjudlarini modernizatsiya 
qilish, yashil maydonlarni kengaytirish, atrof-
muhitning ifloslanish darajasini baholash 
mexanizmlarini takomillashtirish bilan bogʻliq 
muhim chora-tadbirlar belgilangan. Ushbu 
vazifalarning oʻz vaqtida bajarilishi yagona 
yashash makonimiz — ona tabiat musaffoligini 
asrash va kelajak avlodlarga tabiatni bezavol 
yetkazishga xizmat qiladi. 

Bahor XIDIROVA,
“Yangi Oʻzbekiston” muxbiri

Boshlanishi 1-betda

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

Albatta, har bir islohot zamirida inson 
qadri turadi. Inson qadri esa, avvalo, uning 
shaxsiy uyiga, oʻz boshpanasiga ega boʻlishi 
bilan oʻlchanadi. Shuning uchun ham uy-joy 
masalasiga alohida eʼtibor qaratilmoqda. Nukus 
shahrida 3389 kvartirali 63 ta koʻp qavatli turar 
joy qurilishi koʻzda tutilgan. Shu kungacha 
shahardagi Qumbiz ovul va Gulzor mahallalarida 
84 xonadonli 2 ta uy foydalanishga topshirildi. 
Endi esa eʼtibor Nukus — Chimboy guzari 
atrofiga qaratilmoqda. 

Qurilish ishlariga xalqaro investorlar, 
jumladan, Xitoy kompaniyalari ham jalb 
etilgan. Ular ishtirokida 10 ta uy-joy qurilishi 
rejalashtirilgan boʻlib, bugungi kunda 5 ta 
obyektda ish qizgʻin kechmoqda. 

Shu bilan birga, aholi uy-joylari holatini 
yaxshilash, eskirgan binolarni taʼmirlash 
va rekonstruksiya qilish ishlari ham keng 
koʻlamda amalga oshirilmoqda. Nukus shahrida 
2926 ta uy-joy taʼmirlash maqsadida qamrab 
olingan. Shundan shu kungacha 824 ta uy 
taʼmirlanib berildi, 448 tasining tomiga yangi 
shifer qoplamalar oʻrnatildi. 32 ta turar joy esa 
butunlay qayta qurildi.

Nukus shahrida qurilish obyektlari soni 
ortib borayotgan bugungi sharoitda ularni 
sifatli materiallar bilan taʼminlash masalasi ham 
muhim ahamiyat kasb etmoqda. Endi bu talabni 

chetdan emas, balki mahalliy imkoniyatlar 
hisobidan qondirish mumkin. Masalan, qurilish 
sanoati uchun strategik ahamiyatga ega yangi 
korxona — bazalt xomashyosi asosida issiqlik 
saqlovchi materiallar ishlab chiqaruvchi zavod 
ish boshladi. Loyiha doirasida yiliga 40 ming 
tonna mahsulot ishlab chiqarish koʻzda tutilgan.

Ushbu sanoat maydoni uchun 677 
milliard soʻmdan ziyod investitsiya kiritildi. 
Bazalt asosidagi materiallar issiqlikni yaxshi 
saqlashi, ekologik tozaligi va barqarorligi 
bilan ahamiyatli. Shu bois, ular nafaqat uy-
joylar, balki yirik sanoat obyektlari qurilishida 
ham keng qoʻllanilishi kutilmoqda. Natijada 
300 ta ish oʻrni yaratildi va iyul oyidan ishlab 
chiqarilgan mahsulotlar Ozarbayjonga eksport 
qilina boshladi.

Qoraqalpogʻiston quyoshli kunlarining 
koʻpligi bilan toza energiya ishlab chiqarish 
uchun qulay hudud. Endi bu afzallik ishlab 
chiqarishga aylanmoqda. Nukus shahrida 
quyosh panellari ishlab chiqaruvchi birinchi 
zavod — “Nukus elektroapparat” qoʻshma 
korxonasi yiliga 150 megavatt quvvatga ega 
boʻlgan panellar ishlab chiqarmoqda. Ishlab 
chiqarish Xitoy uskunalari va Janubiy Koreya 
texnologiyasi asosida tashkil etilgan. Ayni paytda 
30 dan ortiq mutaxassis ishlamoqda. Yaqin 
kelajakda ular soni 150 taga yetadi. Eʼtiborlisi, 
quyosh panellari ishlab chiqarish Oʻzbekistonda 
birinchi boʻlib Qoraqalpogʻistonda yoʻlga 
qoʻyilmoqda.

Yirik biznes va turizm maskani

Nukus endi nafaqat maʼmuriy va madaniy 
markaz, balki yirik biznes va turizm maskaniga 
aylanyapti. Birgina misol,  shahrimiz markazida 
qurilishi boshlangan zamonaviy kongress-
xoll majmuasi 78 million dollarlik investitsiya 
asosida barpo etilmoqda. Ushbu loyiha 
nafaqat zamonaviy arxitektura, balki shahar 
infratuzilmasini mutlaqo yangi bosqichga olib 
chiqadigan gʻoyalardan biri hisoblanadi.

Shahrimizda xizmat koʻrsatish sohasini yangi 
bosqichga olib chiqadigan yana bir yirik loyiha 
— “Karakalpak Palace Premium” mehmonxonasi 
qurilishi boshlandi. Bu Qoraqalpogʻistondagi ilk 
besh yulduzli mehmonxona boʻlib, u nafaqat 
yurtdoshlarimiz, balki xalqaro sayyohlar va 
investorlar uchun ham yuqori darajadagi servisni 
taqdim etadi.

Yirik servis loyihalaridan yana biri  “Eko 
bozor” majmuasidir. 3 gektar maydonda barpo 
etilgan ushbu bozorda 148 ta savdo oʻrni tashkil 
etilishi belgilangan boʻlib, 130 milliard soʻmdan 
ziyod mablagʻ ajratildi. Unda 225 nafar fuqaro 
doimiy va mavsumiy ish bilan taʼminlanishi 
koʻzda tutilgan.

“Long Water” masʼuliyati cheklangan jamiyati 
tomonidan qiymati 1,5 million AQSH dollari 
miqdorida toʻgʻridan-toʻgʻri xorij investitsiyasi 
hisobidan “shilpiq” brendi loyihasi amalga 
oshirilib, bozorlar qadoqlangan sifatli suv bilan 
taʼminlanmoqda. Mazkur loyiha amalga oshirilishi 
natijasida 50 ga yaqin ish oʻrni yaratildi.

Bugungi kunda Qoraqalpogʻistonda ilgari 
boʻlmagan yoʻnalishlar ham paydo boʻlmoqda. 

Abatbay DANIYAROV,
Nukus shahar hokimi

Masalan, ilk bor Nukus shahrida zamonaviy 
standartlarga javob beradigan “Monte” 
muzqaymoqlari ishlab chiqarish korxonasi yoʻlga 
qoʻyildi. “Yuventa Nukus” masʼuliyati cheklangan 
jamiyati tomonidan amalga oshirilayotgan ushbu 
loyiha asosida bozorlarni sifatli sut mahsulotlari 
bilan taʼminlanishiga erishildi.

Yuragimizga yaqin mavzu

Yoshlar mavzusi yuragimga yaqin. Negaki 
ular yurt kelajagi. Tashabbus va gʻoyalarga boy 
bugungi avlod vakillari. Shu bois, ular bilan 
suhbatlashib, fikrlari bilan qiziqaman. 

Prezidentimiz eʼtibori va jonkuyarligi 
tufayli, ayniqsa, qoraqalpogʻistonlik yoshlar 
oliy taʼlim muassasalarida taʼlim olishidagi 
qoʻshimcha kvotalar, “Yoshlar daftari”dagi 
talabalarga kontrakt pullarining toʻlab berilishi 
moʻjiza...

Ha, hozirgi vaqtda koʻz koʻrib, quloq 
eshitmagan yangiliklarning nafaqat guvohi, 
balki ishtirokchisi boʻlmoqdamiz. Har qadamda 
qurilish va obodonlashtirish ishlari avj olgan. 
Masalan, Nukus shahrida Taʼlimni baholash 
agentligining 1000 oʻrinli yangi binosi 

foydalanishga topshirildi. 18,3 milliard soʻm 
mablagʻ evaziga barpo etilgan ushbu binoda 
abituriyentlar uchun milliy va xalqaro test 
sinovlarini yuqori standartlarda tashkil etish 
imkoniyati bor.

Shuningdek, raqamli texnologiyalar sohasida 
yetuk kadrlar tayyorlash maqsadida tashkil 
etilgan Al-Xorazmiy nomidagi ixtisoslashtirilgan 
maktabning Nukus filiali ham ish boshladi. 61 
milliard soʻmlik davlat investitsiyasi hisobiga 
barpo etilgan ushbu taʼlim maskanida AT sohasi 
boʻyicha chuqur bilim berish uchun barcha 
sharoitlar mavjud.

Prezidentimiz tashabbusi va topshiriqlari 
asosida Qoraqalpogʻistonda sport sohasini 
rivojlantirish, yoshlar uchun zamonaviy sharoit 
yaratish yoʻlida amaliy ishlar qilinmoqda. 
Jumladan, umumiy qiymati 13 milliard soʻmdan 
ziyod mablagʻ asosida kurash mahorati maktabi 
qurilishi olib borilyapti. Maktab tarkibida 150 
oʻrinli yotoqxona, standart sport zali, stadion 
va oshxona boʻladi. Bugungi kunda ushbu 
qurilishning 94 foizi yakunlangan. Shuningdek, 
79,8 milliard soʻm mablagʻ yoʻnaltirilgan 
gimnastika markazi qurilishi boshlangan. Loyiha 
Prezident qarori asosida amalga oshirilmoqda. 
Foydalanishga topshirilgandan keyin gimnastika 
sport turlarini rivojlantirishda ulkan ahamiyatga 
ega inshoot boʻlishi kutilmoqda.

Yaqinda esa boks mahorati maktabining yangi 
binosi foydalanishga topshirildi. 3,1 milliard soʻm 
investitsiya asosida qurilgan bino yosh sportchilar 
uchun zamonaviy imkoniyatga ega. 

Mamlakatimizda yoshlarning salohiyatini 
roʻyobga chiqarish, ularni sogʻlom va barkamol 
etib tarbiyalashga qaratilgan islohotlar qatorida 
aholi salomatligini mustahkamlash ham ustuvor 
yoʻnalishga aylanmoqda. 

Oʻziga xos madaniy inshoot

Shahar markazida qad rostlagan ochiq 
amfiteatr nafaqat yangi infratuzilma loyihasi 
sanaladi, balki nukusliklar, xususan, yoshlar 
uchun madaniy va ijtimoiy faollikning yangi 
maskaniga aylanmoqda. Bu yerda konsertlar, 
teatr tomoshalari, ochiq muloqotlar, bayram 
tadbirlarini oʻtkazish mumkinligi esa shahar 
aholisi uchun yana bir zamonaviy imkoniyat 
hisoblanadi.

Buni yaqqol isbotlaydigan misollardan biri 
Nukus shahridagi “Oq qush” majmuasida qad 
rostlagan, dunyodagi eng katta qora uy (oʻtov)  
hisoblanadi. 40,5 metr diametr va 22 metr 
balandlikka ega ushbu ulkan inshoot 2024-yil 
22-avgust kuni Ginnessning rekordlar kitobiga 
rasman kiritildi. Bu nafaqat Qoraqalpogʻiston, 
balki butun Oʻzbekistonning madaniy salohiyati 
va meʼmoriy imkoniyatlarini dunyoga tanitgan 
voqea boʻldi deyish mumkin.

Xalq uchun, kelajak uchun

Nukusda amalga oshirilayotgan har bir loyiha 
bu — xalq uchun, uning kelajagi uchun. Bu 
davlat rahbarining mamlakatimiz taraqqiyotiga, 
odamlar hayotiga qaratayotgan eʼtiborining 
amaldagi ifodasi. Ayniqsa, shahar koʻchalarida 
zamonaviy binolar, koʻp qavatli uylar qurilib, 
koʻzni quvontiradigan darajada oʻzgarishlarga 
yuz burmoqda. Shahar aholisi soni ham yildan 
yilga koʻpayib, davlatimiz rahbarining taʼrifi 
bilan aytganda Oʻzbekistonning ikkinchi 
poytaxti kundan kunga chiroy ochib, kengayib 
boryapti. Bugungi kunda shahrimizda 350 
mingdan ziyod aholi 71 ta mahalla fuqarolar 
yigʻinida istiqomat qiladi. 

Barcha masalalar asta-sekinlik bilan, 
bosqichma-bosqich yechim topyapt i . 
Shahrimizning deyarli barcha koʻchalariga asfalt 
yotqizilmoqda. Ilgari asfalt yoʻllar masalasi 
10-15 yillar davomida toʻliq hal etilmay qolar 
edi. Oʻsha yechilmasdan qolgan shahrimizdagi 
yoʻl masalasidagi muammolar soʻnggi yillarda 
barham topyapti.  

Bundan tashqari, hududiy dastur doirasida 
2025-yilda jami qiymati 2,3 trillion soʻm 
boʻlgan 107 ta loyiha ishga tushirilishi va 2471 
ta yangi ish oʻrnini yaratish rejalashtirilgan. 
Shundan bugungi kunda qiymati 806,3 milliard 
soʻm boʻlgan 48 ta loyiha ishga tushirildi va 561 
ta yangi ish oʻrni yaratildi.

Bugungi kunda kambagʻallikdan chiqarilgan 
oilalar 585 ta, aholi soni 2052 nafar kishini tashkil 
etadi. 2025-yilning 1-yanvarigacha kambagʻal 
oilalar 6,6 ming oila, kambagʻallik darajasi 8,7 
foizni tashkil etgan boʻlsa, 2025-yilning 1-iyul 
holatiga koʻra kambagʻal oilalar 5,4 ming, 
kambagʻallik darajasi 6,1 foizni tashkil etdi.

Yurtimizda ota-bobolarimiz koʻrmagan 
bugungidek obodonlashtirish va bunyodkorlik 
ishlaridan xalqimiz cheksiz minnatdor. 
Soʻnggi yillar ichida amalga oshirilgan 
oʻzgarishlar  davlat rahbarining aholimizga, 
hududga boʻlgan eʼtibori va ishonchi 
natijasidir. Prezidentimiz rahbarligida olib 
borilayotgan keng koʻlamli islohotlar, xalq 
uchun yaratilayotgan qulayliklar va inson 
manfaatini yuksak qadrlash siyosati barcha 
sohalarda oʻz samarasini bermoqda. 

Boshlanishi 1-betda

Boshlanishi 1-betda
NUKUS – QORAQALPOG‘ISTONDAGI 

ISLOHOTLAR  MARKAZI

JAHON SAVDO 
TASHKILOTI SARI 
MUHIM QADAM

Savol tugʻiladi, mazkur tashkilotga aʼzo 
boʻlish Oʻzbekistonga nima beradi? Bu bozorga 
kirmoqchi boʻlgan mamlakat qanday shartlarni 
bajarishi kerak? 

Avvalo shuni taʼkidlash joizki, Jahon savdo 
tashkilotiga qoʻshilishning uchta muhim sharti 
bor. Birinchisi, xalqaro savdoni liberallashtirish, 
ikkinchisi — tashkilotga aʼzo mamlakatlar 
oʻrtasidagi savdo bitimlari oshkora boʻlishini 
taʼminlash va uchinchisi — mamlakatlararo 
raqobat muhitini tashkil qilish. 

Demak, Jahon savdo tashkilotining tub 
mohiyati turli mamlakatlar, mintaqalararo 
halol savdoni yoʻlga qoʻyish va ayni paytda 
taraqqiyot yoʻliga gʻov boʻlayotgan monopol 
kompaniyalarning ildiziga bolta urishdan iborat.

Bu — Oʻzbekiston uchun koni foyda, 
deganidir. 

JST kichkina, imkoniyatlari chegaralangan 
tuzilma emas. Bugungi kunda unga dunyoning 
164 ta davlati aʼzo. Global savdo va jahon 
yalpi ichki mahsulotining deyarli 98 foizi 
ushbu mamlakatlar hissasiga toʻgʻri kelishining 
oʻziyoq koʻp narsani anglatadi.

Yuqorida aytganimizdek, JSTga aʼzo boʻlish 
uchun birinchi galda daʼvogar davlatning 
iqtisodiyoti erkin boʻlmogʻi va jahon bozori 
uchun eshiklari ochiq boʻlishi lozim. Ayni 

chogʻda davlatning iqtisodiyotga aralashuvi 
juda kam boʻlishi, isteʼmolchilar huquqlarini 
cheklaydigan monopol kompaniyalarni keskin 
kamaytirish zarur boʻladi.

Tashkilotning toʻlaqonli aʼzosi boʻlish 
uchun ushbu talablarni bajarishdan tashqari 
yana davlat oʻz qonunlarini Jahon savdo 
tashkilotining talablariga moslashtirishi ham 
shart. 

Shuni alohida taʼkidlash oʻrinliki, 
Oʻzbekiston JSTga aʼzo boʻlish yoʻlida jiddiy, 
puxta oʻylangan maqsadlar bilan borayotir. 
Yodimizda, konstitutsiyaviy islohotlar vaqtida 
67-moddaga aynan shu maqsadni koʻzlab 
oʻzgartirish kiritilgan edi.

Oliy Majlis Senati tomonidan qabul qilingan 
“Bozor islohotlari va Oʻzbekistonning Jahon 
savdo tashkilotiga aʼzo boʻlish jarayonlari 
yanada jadallashtirilishi munosabati bilan 
ayrim qonun hujjatlariga oʻzgartirish va 
qoʻshimchalar kiritish toʻgʻrisida”gi qonunga 
binoan esa Oʻzbekistonda mavjud qonunchilik 
normalari Jahon savdo tashkiloti bitimlariga 
muvofiqlashtirildi. 

Qonunda metall parchalari va chiqindilarni 
qayta ishlash hamda tabiiy gaz savdosini 
litsenziyalash orqali raqobatni kuchaytirish, 
xususiy sektor ishtirokini kengaytirish va 
resurslardan samarali foydalanishni taʼminlash 
koʻzda tutilgan. 

JSTga aʼzo boʻlishning muhim shartlaridan 
yana biri imtiyozli — eksklyuziv huquqlarni 
bekor qilish hisoblanadi. Maʼlumki, JSTning 
Tariflar va savdo boʻyicha bosh bitimida 
aʼzo davlatlar savdodagi tarif va cheklovlarni 
kamaytirish va xalqaro savdoda kamsituvchi 
munosabatni bartaraf etishi lozimligi 
belgilangan. 

Obod manzillarOrtga qaytmas yo‘l

Mazkur talabga muvofiq, 2024-yil 3-iyunda 
Oʻzbekiston Respublikasi Prezidentining 
“Bozor islohotlarini yanada jadallashtirish va 
Oʻzbekiston Respublikasi milliy qonunchiligini 
Jahon savdo tashkiloti bitimlariga 
muvofiqlashtirish boʻyicha navbatdagi chora-
tadbirlar toʻgʻrisida”gi farmoni qabul qilingan 
edi. Farmon bilan ayrim xoʻjalik subyektlariga 
berilgan maxsus imtiyozli (eksklyuziv) 
huquqlar bekor qilindi. 

Xususan, 2025-yil 1-yanvardan “Oʻz
metkombinat” AJning respublika hududida 
qora metall lomi va chiqindilarini tayyorlash 
(xarid qilish) hamda “Oʻzikkilamchirangli-
metall” AJning rangli metall lomi va chiqin
dilarini tayyorlash, eksport qilish boʻyi
cha imtiyozlari — eksklyuziv huquqlar oʻz 
kuchini yoʻqotdi. 

2026-yil 1-iyuldan “UzGasTrade” AJning 
tabiiy gazni yagona eksport qiluvchi va import 
orqali xarid qiluvchi operator sifatidagi huquqi 
hamda “Oʻzenergosotish” AJning elektr 
energiyasini eksport va import qilishdagi 
markazlashgan huquqlari ham bekor qilinadi. 

Qabul qilingan qonunning yana bir 
ahamiyatli jihati bor. Unga koʻra, davlat 
tomonidan berilayotgan ayrim imtiyoz — 
eksklyuziv huquqlar bekor qilinadi. Ushbu 
faoliyat boʻyicha litsenziyalash tartib-
taomillari joriy qilinishidan kelib chiqib, 
“Litsenziyalash, ruxsat berish va xabardor 
qilish tartib-taomillari toʻgʻrisida”gi hamda 
“Davlat boji toʻgʻrisida”gi qonunlarga qora va 
rangli metall lomi va chiqindilarini tayyorlash 
(xarid qilish), qayta ishlash va realizatsiya 
qilish hamda tabiiy gazning ulgurji va chakana 
savdosi boʻyicha faoliyatni amalga oshirish 
uchun litsenziyalash tartibini joriy etish bilan 
bogʻliq oʻzgartirish va qoʻshimchalar kiritildi. 
Bu esa oʻz-oʻzidan tadbirkorlik subyektlari 
oʻrtasida sof, halol raqobat muhitini yaratishga 
keng yoʻl ochadi. 

Bundan tashqari, qonun bilan qora va 
rangli metall parchalari hamda chiqindilarini 
tayyorlash, qayta ishlash va realizatsiya 
qilish faoliyati endi litsenziya asosida amalga 

oshiriladi. Litsenziya olish uchun davlat boji 
bazaviy hisoblash miqdorining 30 baravari 
qilib belgilandi.

Shu bilan birga, litsenziyalash qoidalarini 
buzganlik uchun yuridik shaxslarga 
qoʻllanadigan jarimalarning eng yuqori 
miqdori ham qonunda belgilab qoʻyildi. Endi 
litsenziyalash sohasida huquqni buzganlar 
BHMning 300 baravari miqdorida jarima 
toʻlaydi.

Mazkur qonun iqtisodiyotimizning eng 
muhim boʻgʻiniga, qora va rangli metall 
parchalari va chiqindilari, tabiiy gaz savdosi 
sohasiga xususiy sektorni va innovatsiyalarni 
jalb etishga, shuningdek, raqobat va ochiq 
bozor muhitini yaratishda asosiy omil boʻladi. 

Qonunda Oʻzbekiston Respublikasining 
2020-yil 6-yanvarda qabul qilingan “Davlat 
boji toʻgʻrisida”gi qonuni ilovasiga tegishli 
oʻzgartirish va qoʻshimcha kiritilgani esa tabiiy 
gaz va elektr energiyasi bozorida yagona va 
adolatli shartlar yaratadi. 

Umuman olganda, ushbu qonun 
Oʻzbekistonni JST sari yanada yaqinlashtiradi. 
Unda belgilangan oʻzgarishlar nafaqat 
Oʻzbekistonning xalqaro maydondagi 
mavqeini, balki ichki bozorda sogʻlom 
raqobat muhitini ham mustahkamlaydi. 
Bularning barchasi erkin bozor uchun oʻta 
muhim omildir.

Zero, mutaxassislar har bir davlatning 
JSTga qoʻshilishini azim daryoning ummonga 
quyilishiga qiyoslaydi. Ummonning 
imkoniyatlari naqadar cheksizligi esa hammaga 
ayon. Oʻzbekiston atalmish azim daryoning 
sharqirab ummonga qoʻshilish onlari kun sayin 
yaqinlashayotgani hammamizga muborak 
boʻlgay.

Abdusaid KOʻCHIMOV, 
Oliy Majlis Senati aʼzosi

NUKUSDA AMALGA 
OSHIRILAYOTGAN 
HAR BIR LOYIHA BU — 
XALQ UCHUN, UNING 
KELAJAGI UCHUN. BU 
DAVLAT RAHBARINING 
MAMLAKATIMIZ 
TARAQQIYOTIGA, 
ODAMLAR HAYOTIGA 
QARATAYOTGAN 
EʼTIBORINING 
AMALDAGI IFODASI. 
AYNIQSA, SHAHAR 
KOʻCHALARIDA 
ZAMONAVIY BINOLAR, 
KOʻP QAVATLI UYLAR 
QURILIB, KOʻZNI 
QUVONTIRADIGAN 
DARAJADA 
OʻZGARISHLARGA YUZ 
BURMOQDA.

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

HAR BIR  CHIZIQDA  VATAN  MANFAATI  BOR

YUKSAK E’TIROF 
KATTA MAS’ULIYAT YUKLAYDI

YOXUD MO‘G‘ULISTONDAN KELTIRILGAN ZOTDOR 
QO‘YLAR QAY JIHATI BILAN AHAMIYATLI?

MENING HIKOYAM

4 2025-yil 5-sentabr, 184-son JARAYON

Xususan, Prezidentimizning joriy yil 24-
25-iyun kunlari Moʻgʻulistonga amaliy tashrifi 
ikki mamlakat oʻrtasida transport, madaniyat va 
gumanitar sohalarda hamkorlik aloqalarini yangi 
bosqichga olib chiqdi, geografik oʻlchamlarni 
teng huquqiy asosga ega diplomatik doʻstlik 
oʻzgartirdi, yaqinlashtirdi. Moʻgʻulistonliklar 
haqidagi tasavvurlarimizni boyitdi, yangi 
tashabbuslarni qoʻllab-quvvatlash imkoniyatini 
berdi. 

Jumladan, serquyosh Oʻzbekiston zaminida 
yetishtirilgan sarxil mevalar, oziq-ovqat 
mahsulotlari, toʻqimachilik, farmatsevtika, 
sovitish va muzlatish uskunalari, yuk 

Mamlakatimiz mustaqilligining 
34-yilligi bayrami arafasida “Sodiq 
xizmatlari uchun” medali bilan 
mukofotlanganimni eshitib, shular haqida 
oʻyladim. Bu nafaqat mening, balki butun 
jamoamiz mehnatiga berilgan yuksak baho 
ekanini his qildim. Kadastr tizimidagi katta 
islohotlar orqali mamlakatimiz taraqqiyoti, 
xalqimiz farovonligini taʼminlashga hissa 
qoʻshayotganim, yurtdoshlarimizning yer 
va xususiy mulk bilan bogʻliq masalalariga 
yechim topishda ishtirok etayotganimdan 
gʻururlandim.

Yurtimizda zamonaviy kadastr tizimini 
rivojlantirish, xalqimiz hayoti uchun zarur 
boʻlgan aniq va ishonchli maʼlumotlarni 
shakllantirish, ularni ilgʻor texnologiyalar 
yordamida amaliyotda faol qoʻllashni 
vazifa qilib olganmiz. Islohotlar orqali yer 
va kadastr sohasida shaffoflikni taʼminlash, 
huquqbuzarliklarning oldini olish, odamlar 
manfaatini himoya qilish harakatidamiz. 
Bu yoʻlda raqamli texnologiyalar, 
geoaxborot platformalari va zamonaviy 
axborot tizimlaridan keng foydalanishga 
intilyapmiz. Boisi, bu sohada har bir raqam, 
har bir koordinata mamlakatimiz kelajagi, 
iqtisodiy rejalar va fuqarolar manfaatiga 
xizmat qiladi.

Kadastr sohasi katta yoʻnalish boʻlib, 
baʼzilar oʻylaganidek, yerni oʻlchash 
bilangina shugʻullanadigan tizim emas. 
Ayniqsa, keyingi yillarda sohaning 
zamonaviy yoʻnalishlari, xususan, fazoviy 
maʼlumotlarning milliy infratuzilmasini 

Bundan roppa-rosa oʻttiz yil avval ilk mehnat 
faoliyatimni Navoiy kon-metallurgiya kombinatida 
Qoqpatas konida oddiy kon ishchisi boʻlib 
boshlaganman. Rizq-nasibam shu yerga, shu sohaga 
sochilgan ekan. Yigirma uch yil uchquduqliklar bilan 
bir el boʻlib yashadim. Shahar ahli koʻp millatli boʻlsa-
da, tez orada oilaviy doʻstlashib, qoʻni-qoʻshni, doʻst-
birodar boʻlib ketdik. Yillar davomida mehnatim 
ortidan koʻp ming kishilik jamoada oʻz oʻrnimni 
topdim.

Farzandlarim Abbos, Akmal va Charos Uchquduqda 
tugʻilib, voyaga yetdi. Turmush oʻrtogʻim Gulnoz 
bilan oʻqishi, taʼlim-tarbiyasi, til bilishiga katta eʼtibor 
qaratib, ular uchun yorqin kelajak yoʻlini yaratdik. 
Oʻgʻillarimdan biri bugun Moskva aviatsiya institutida, 
biri AQSHdagi universitetda, qizim iqtidorlilar 
maktabida tahsil olmoqda. Ota-ona uchun bundan ortiq 
baxt-saodat bormi?! 

Ochigʻi, hayotimda bunday ijobiy oʻzgarishlar 
boʻladi deb sira oʻylamaganman. Hammasiga mehnat, 
sabr-qanoat, intilish sabab boʻlsa kerak. Faoliyatimni 
oddiy ustalikdan boshlab, Sharqiy kon bosh 
muhandisi, kon boshligʻi, Shimoliy kon boshqarmasi 

mashinalari eksporti sezilarli darajada 
koʻpaydi. Moʻgʻulistondan qoʻy va qoʻy 
goʻshti yetkazib berishga kirishildi. Bu bejiz 
emas, albatta.

Yirik va mayda shoxli chorva hayvonlarini 
boqish, koʻpaytirish, goʻsht, jun, teri 
mahsulotlari ishlab chiqarishda bu oʻlka dun
yodagi yetakchi mamlakatlar sirasiga kiradi. 
Endi yurtimizda ham Moʻgʻuliston tajribasi 
asosida chorvachilikni yanada rivojlantirishga 
ahamiyat berilyapti. Qoʻyning yangi zotlarini 
koʻpaytirish yoʻnalishida hayotbaxsh loyihalarga 
start berildi. Istiqbolli loyihalar dasturiga koʻra, 
mamlakatimizga Moʻgʻulistondan 100 ming 

bosh zotdor qoʻy yetkazib berilishi koʻzda 
tutilgan. 

— Moʻgʻulistondan olib kelingan mayda 
shoxli mollar asosida mahalliy naslchilik va 
seleksiya ishlari yoʻlga qoʻyildi. Shu orqali 
ularning sonini bosqichma-bosqich koʻpaytirib 
boramiz, — deydi Andijon viloyati veterinariya 
va chorvachilikni rivojlantirish boshqarmasi 
boshligʻi Dilmurod Qayumov. — Loyihaning 
dastlabki bosqichida viloyatimizga bayad zotli 
ming bosh qoʻy olib kelindi. Bu shu zotdagi 
qoʻylarni mahalliy sharoitga moslashtirib, 
koʻpaytirish uchun juda katta imkoniyat. Hozir 
Oʻzbekiston iqlimiga moslashtirish, ehtimoliy 
kasalliklarning oldini olish uchun qoʻylar 
veterinariya xodimlari nazorati ostida vaqtincha 
karantinda saqlanmoqda. Ayni paytda barcha 

imkoniyatlar, xususan, sifatli ozuqaga ham 
jiddiy eʼtibor berilayotgani bois, qoʻylarning 
holati, rivojlanishi juda yaxshi. Soha rivojida 
ozuqa bazasining oʻrni juda muhimligini hisobga 
olib, istiqbolli rejalar ishlab chiqilgan. Xususan, 
bu yoʻnalishda ish boshlagan tashabbuskor 
fermerlar uchun Xonobod qir-adirlarida Andijon 
davlat oʻrmon xoʻjaligiga qarashli yerlardan 
ijara asosida yaylov ajratib berish choralari 
koʻrilyapti.

Baliqchi tumanidagi “Ulkan chinor barakasi” 
chorvachilik fermer xoʻjaligi mayda shoxli 
hayvon boqishda oʻz tajribasiga ega. Dastlab 
50 bosh qoʻy-qoʻzi boqishdan ish boshlagan 
fermerning qoʻrasida bugun 300 bosh qoʻy bor. 
Ayni kunda xoʻjalik fermasiga bayad zotli 250 
bosh qoʻy olib kelindi. 

— Ular oʻzimizning qoʻylardan goʻshti koʻp 
va yogʻi kamligi bilan farq qiladi, — deydi 
fermer xoʻjaligi rahbari Sanjarbek Askarov. — 
Masalan, mahalliy qoʻy oʻrta hisobda 25-30 
kilogramm goʻsht qilsa, uning 30-35 foizini 
yogʻ tashkil qiladi. Moʻgʻuliston qoʻylarida bu 
miqdor 7-8 foizga ham bormaydi. Yaʼni yogʻi 
kam, parhezbop goʻsht beradi. Qoʻy olib kelish 
oldidan Moʻgʻulistonda boʻlib, chorvadorlar ish 
tajribasi, naslchilik, qayta ishlash jarayonlari 
bilan yaqindan tanishdik, hamkorlikni yoʻlga 
qoʻydik. Bu yoʻnalishda ishlash istagida boʻlgan 
fermerlarga qoʻy olib kelish bilan bogʻliq 
transport xarajatlarining 50 foizi qoplab berildi. 
Bitta qoʻyning fermer xoʻjaligimizga yetib kelish 
xarajati 2 million 400 ming soʻmga toʻgʻri keldi. 
Oʻn bir gektar maydonda mayda shoxli hayvon 

uchun ozuqa ekinlari yetishtiramiz. Bundan 
tashqari, Andijon davlat oʻrmon xoʻjaligi 
tasarrufidagi yaylovlardan foydalanish borasida 
yaratib berilgan imkoniyatlar soha rivojida katta 
ahamiyatga ega. 

Qoʻy va echki eksport qilishda davlat boji 
18 dollardan 7 dollarga tushirildi. Shuningdek, 
qoʻshilgan qiymat soligʻini toʻlash muddati 
foizlar hisoblanmasdan toʻlov taʼminotisiz 
kechiktiriladi va keyinchalik budjet mablagʻlari 
hisobidan qoplab beriladi. Xalqaro moliya 
institutlarining kredit mablagʻlari yillik 10 foiz 
stavkada 5 yil muddatga 2 yillik imtiyozli davr 
bilan ajratildi. Bularning barchasi loyihaning 
iqtisodiy samaradorligini sezilarli darajada 
oshirish, mahalliy chorvachilik sohasini yangi 
bosqichga olib chiqishga xizmat qilmoqda. 

— Yangi zotli qoʻylar nafaqat goʻsht va 
naslchilik, balki sifatli jun yetkazib berishda 
ham oʻziga xos imkoniyatdir, — deydi 
Ulugʻnor tumanidagi “Iroda savdo trans” 
MJCH rahbari Shavkatjon Qoʻshaqov. — Bu 
qoʻylarning juni mayin va uzun, oq rangda 
boʻlib, xomashyoni qayta ishlash va tayyor 
mahsulot ishlab chiqarishda ortiqcha xarajat 
va ovoragarchiliklarga chek qoʻyadi, mahsulot 
sifatini yaxshilash va tannarxi tushishida 
ustuvorliklar beradi.

Bu yerda yangi zotli 400 bosh qoʻy 
parvarishlanyapti. Yaxshi boqilgan bitta qoʻy bir 
yilda oʻrta hisobda ikki marta bolalaydi. Natijada 
otarlar safi uch hissa koʻpayadi. Istiqbolli 
loyihalar dasturiga koʻra, bayad zotli yana 380 
bosh qoʻy olib kelish, naslchilikni yoʻlga qoʻyish 
ustida ish olib borilyapti.

— Mazkur yoʻnalishda tadbirkorlik 
qilmoqchi boʻlayotgan tashabbuskorlar safi 
kengayib bormoqda, — deydi Ulugʻnor tumani 
veterinariya va chorvachilikni rivojlantirish 
boʻlimi boshligʻi Zulxumor Halimova. — 
Keyingi yillarda chorvachilik, baliqchilik, 
quyonchilik, asalarichilik tumanimizning 
drayver sohalariga aylandi. Chunki Ulugʻnor 
Markaziy Fargʻona yerlari oʻrtasida joylashgani 
bois, mayda va yirik shoxli hayvonlarni boqish, 
koʻpaytirishda oʻziga xos qulayliklarga ega. Ayni 
kunda 24 ta mahalla fuqarolar yigʻinida boʻlib, 
zotdor qoʻylar olib kelish, boqish, koʻpaytirish 
borasida berilgan imtiyoz va imkoniyatlarni 
targʻibot-tashviqot qilyapmiz, tashabbuskorlarni 
har jihatdan qoʻllab-quvvatlayapmiz.

Sirasini aytganda, Oʻzbekiston va 
Moʻgʻuliston oʻrtasida yoʻlga qoʻyilgan 
iqtisodiy-ijtimoiy hamkorlik aloqalari har 
jabhada boʻy koʻrsatmoqda. Moʻgʻulistondan 
olib kelingan yirik va mayda shoxli chorva 
hayvonlarini parvarishlash, koʻpaytirish, goʻsht, 
jun, teri mahsulotlari ishlab chiqarish borasida 
boshlangan loyihalar chorva naslchiligi va 
seleksiya ishlarini yangi bosqichga olib chiqish 
imkoniyatini berayotgani bilan ahamiyatli.

Rasuljon KAMOLOV,
“Yangi Oʻzbekiston” muxbiri

Oʻzbekistonda yer va 
xususiy mulkka oid keyingi 
yillardagi islohotlar mustaqil 
mamlakatimizning buguni va tarixidagi eng katta voqealardan 
biri sifatida eʼtirof etilmoqda. Ayniqsa, fuqarolarning oʻziga 
tegishli xususiy mulk va yer-joyni rasmiylashtirib olishi 
huquqini beradigan qonunning qabul qilinishi millionlab 
yurtdoshlarimiz kutayotgan tarixiy hujjat boʻldi. Bu oʻtgan 
yillardagi eng muammoli sohalardan biri boʻlgan kadastr 
xizmatining 2017-yildan keyin tubdan yangilanib, fuqarolar 
bilan bevosita ishlaydigan, ularning murojaatlarini tezkor, 
qisqa vaqtda, ortiqcha qogʻozbozliksiz hal etadigan tizimga 
aylangani bilan bogʻliq.

Toʻlqin ABDULLAYEV,
Kadastr agentligi direktori 
oʻrinbosari, “Sodiq xizmatlari 
uchun” medali sohibi

yaratish, aerokosmik suratga olish, 
topografik va geodinamik tadqiqotlarni 
yoʻlga qoʻyish orqali kartografik 
monitoring olib borishda mutlaqo yangicha 
yondashuvlar amalga oshirilyapti. Chunki 
yerning aniq qiyofasi nafaqat geodeziya 
sohasi yutugʻi, balki butun iqtisodiyot 
taraqqiyoti, toʻgʻri qarorlar qabul qilinishi 
uchun asosiy manbadir.

Ana shu jarayonlarning har birida 
shaffoflik va aniqlikni taʼminlash nihoyatda 
muhim. Ayniqsa, davlat chegaralarini 
aniqlash va mustahkamlash sohadagi eng 
masʼuliyatli vazifalardan biri. Chegaradosh 
davlatlar bilan muzokaralarda ishtirok 
etish, aniq koordinatalarni belgilash, 
kartografik va gidrografik maʼlumotlarni 
tayyorlash jarayonining barchasida har bir 
hujjat, har bir chiziq Vatan manfaatini aks 
ettiradi.

Bugun Oʻzbekiston Respublikasi davlat 
chegarasining umumiy uzunligi 7109 
kilometrga yaqin. Shundan 99 foizida 
delimitatsiya ishlari yakuniga yetkazilgan, 1 
foizida jarayonlar davom etyapti. Xususan, 
oʻzbek — qirgʻiz, oʻzbek — tojik hamda 
oʻzbek — turkman davlat chegarasida 
demarkatsiya qilish ishlari jadal davom 
ettirilmoqda. Masalan, Oʻzbekiston — 
Qirgʻiziston davlat chegarasini tartibga 
solish maqsadida geografik obyektlar, 
joylarning relyefi va tabiiy obyektlardan 
foydalanish imkoniyatlarini inobatga olib, 
loyihaviy demarkatsiya chizigʻi oʻtishi 
yuzasidan Oʻzbekiston manfaatidan kelib 

chiqib takliflar tayyorlangan. Oʻzbek 
— tojik davlat chegarasida esa chegara 
belgilarini oʻrnatish yuzasidan tomonlar 
bilan birga ishchi loyihalar ishlab 
chiqilmoqda. Ular asosida oʻzbek — 
tojik davlat chegarasi chizigʻiga chegara 
belgilarini oʻrnatish ishlari ham parallel 
tarzda bajarilyapti.

Tabiat inʼom etgan katta boylik — 44 
million 900 ming gektar maydonga ega 
xalqmiz. Demak, qishloq xoʻjaligi va boshqa 
sohalarni rivojlantirish imkoniyatimiz 
ham ancha yuqori. Bundan yanada toʻgʻri 
va unumli foydalanish uchun har qarich 
yerning aniq hisobi boʻlishi kerak. Kadastr 
sohasidagi katta qadamlardan yana biri 
ham shu bilan bogʻliq. 

Yurtimizda 2022-yil 1-maydan 
boshlab ilk marta qishloq xoʻjaligi 
yerlarini roʻyxatdan oʻtkazish tizimi 
yoʻlga qoʻyilgan edi. Shundan soʻng 
boshqa maydonlarni ham xatlovdan 
oʻtkazish jarayoni boshlandi. Hisob-
kitobi muntazam yangilab boriladigan yer 
maydonlari xatlovi natijasi esa “UZKAD” 
elektron tizimiga kiritib boriladi. Bugun 
mamlakatimizning jami yer maydonidan 
42,5 million gektari yoki 95 foizi ana shu 
tizimga kiritilib, elektron xaritasi yaratildi. 
Qolaversa, 42,1 million gektar maydon 
jami 1,9 million yerdan foydalanuvchi 
kesimida kadastr yigʻma jildlari 
shakllantirilgan holda davlat roʻyxatidan 
oʻtkazildi.

Amaldagi qonunchilikka muvofiq, 
yer — umummilliy boylik. Umummilliy 
boylik tushunchasi esa mamlakat yer 
fondining umumiy tarzda davlat mulki 
ekanini anglatadi. Boshqa tabiiy resurslar 
kabi yer ham davlat muhofazasida 
boʻlgani sababli undan oqilona, toʻgʻri 

va ilmiy asoslangan tarzda foydalanish 
lozim. Noqonuniy xatti-harakatlar esa 
javobgarlikka sabab boʻladi.

Shu bois, Kadastr agentligi bu 
borada ham doimiy nazorat tadbirlarini 
oʻtkazadi. Xususan, joriy yilning yetti 
oyida amalga oshirilgan yer va kadastr 
nazorati tadbirlari natijasida 35 ming 
449 ta holatda 2448,4 gektar yerni 
oʻzboshimchalik bilan egallab olish 
boʻyicha huquqbuzarliklar aniqlandi. 
Berilgan yozma koʻrsatmalar asosida 24 
ming 382 ta holatda 1202,6 gektar, yaʼni 
69 foiz yerda qonun buzilishi holatlari 
ixtiyoriy ravishda bartaraf etildi.

Shu bilan birga, oʻtgan yarim yillikda 
geodeziya va kartografiya faoliyatiga oid 

132,3 milliard soʻmlik ishlar ekspertizadan 
oʻtkazildi. Maxfiy kartografiya va 
geodeziya materiallarini berish boʻyicha 
1608 ta material foydalanuvchilarga taqdim 
etildi. Shuningdek, “Litsenziya” AT orqali 
yuborilgan 75 ta xabarnoma tahlil qilinib, 
reyestrda hisobga olindi.

Umuman, kadastr tizimining har bir 
islohoti ortida minglab mutaxassislarning 
mehnati, fidoyiligi va masʼuliyati bor. 
Bu jarayonlarda ishtirok etish, bilim va 
tajribam bilan hissa qoʻshish — men uchun 
katta baxt.

Koʻksimga taqilgan yuksak mukofot 
esa bu yoʻlda yanada koʻp kuch va gʻayrat 
bagʻishlaydi. Oldimizda katta vazifalar, 
yangi islohotlar va yuksak maqsadlar turibdi. 
Ularni amalga oshirishda tashabbuskor, 
fidoyi boʻlishimiz lozim. Bundan keyin 
ham mustaqil Oʻzbekistonimizda kadastr 
sohasini yanada rivojlantirish, dunyo 
andozalariga mos, yurtimiz kelajagiga 
munosib loyihalar yaratishga hissa 
qoʻshishni maqsad qilganman.

Oilamiz — konchilar 
sulolasi. Rahmatli otam 
Ingichka shaxta qurilish 
boshqarmasida uzoq yillar 
haydovchi boʻlib ishlagan. 
Bu kasbga qiziqish bizga 
otamizdan oʻtgan. Akalarim 
Mahmud va Alisher ham 
shaxta qurilishi sohasida ishlab, pensiyaga 
chiqdi. Ayni paytda akam Hukum, opa-
singillarim Mahfuza va Gulshod ham shu 
sohada faoliyat yuritmoqda. Shu bois, 
Kattaqoʻrgʻon tumanida bizni konchilar 
avlodi sifatida bilishadi. 

bosh muhandisi oʻrinbosari 
lavozimlarida ishlash nasib etdi. 
2021-2023-yillarda Auminzo-
Amantoy koni ishlab chiqarish 
texnik boʻlimi boshligʻi boʻldim. 
Ayni paytda Pistali koni bosh 
muhandisi oʻrinbosariman.

Angladimki,  har qanday 
insonning hayotda kim, qanday 
boʻlishi oʻziga, intilishiga bogʻliq. 
Bunga faoliyatim misol. Oʻzingiz 
oʻylang, oddiy haydovchining oʻgʻli 
olis elda ishlaydi, oʻz oʻrnini topadi, 
davlat mukofotlariga sazovor 
boʻladi deb kim oʻylabdi deysiz. Bu 

ham, albatta, davlatimizning, kombinat rahbariyatining 
sohamizga, bu kasbda mehnat qilayotgan ishchi-
xodimlarga eʼtiboridan dalolat. 

Joriy yil men uchun yanada quvonchli keldi. 
Mustaqilligimizning oʻttiz toʻrt yilligi bayrami kunlarida 
“Oʻzbekiston Respublikasida xizmat koʻrsatgan sanoat 
xodimi” faxriy unvoni bilan mukofotlandim. Ochigʻi, 
bunday ragʻbatni, davlatimizning yuksak mukofoti 
bilan taqdirlanishni hech kutmagandim. Ellik uch 
yoshimda shunday eʼtirofga sazovor boʻldim. Farmon 
eʼlon qilingan kunda mehnat taʼtilida, “Chinobod” 
sanatoriysida dam olayotgan edim. 

Kechki payt xonamga uchquduqlik Normuhammad 
aka xursand holda kirib keldi. Meni bagʻriga bosib, 
tabriklay ketdi. Avvaliga nima gapligini bilmay hayron 
boʻldim. Hamkasbim: “Aka, davlat mukofoti muborak! 
Mana, ijtimoiy tarmoqda chiqibdi”, degandan soʻnggina 
bu xursandchilik va tabrik mohiyatini angladim. 

Baxt kelsa, qoʻsha-qoʻsha kelaverarkan. Unvonni 
olish uchun poytaxtga taklif etildim. Mukofotni 
davlatimiz rahbaridan qabul qilib olish baxti nasib etdi. 
Ushbu tarixiy va nufuzli tadbirda Prezidentimiz bilan 
koʻrishganimda ragʻbat, kuch beradigan iliq fikrlar 
aytdi. Bu, albatta, menga bildirilgan yuksak ishonch, 
masʼuliyat ekanini chuqur his etdim. Axir yurt mehri 
kishiga soʻnmas kuch, bukilmas iroda va quvvat beradi.

Jannatmonand yurtda yashab, konchilik va 
metallurgiya sohasida ishlab, uning rivojiga hissa 
qoʻshayotganimdan hamisha faxrlanaman. Inson qadri 
ulugʻlangan zaminda yurt taraqqiyotiga xizmat qilish, 
ishonchni oqlash hamisha birinchi darajali vazifam 
boʻlib qoladi.

  SERMAHSUL,  BARAKALI, 
YOG‘SIZ  VA  PARHEZBOP

Baliqchi tumanidagi “Ulkan chinor barakasi” 
chorvachilik fermer xoʻjaligi mayda shoxli 
hayvon boqishda oʻz tajribasiga ega. Dastlab 
50 bosh qoʻy-qoʻzi boqishdan ish boshlagan 
fermerning qoʻrasida bugun 300 bosh qoʻy bor. 
Ayni kunda xoʻjalik fermasiga bayad zotli 
250 bosh qoʻy olib kelindi.

Dil izhori

Oʻktam QUDRATOV,
Oʻzbekiston 
Respublikasida xizmat 
koʻrsatgan sanoat xodimi

Yaxshi boqilgan bitta qoʻy bir yilda oʻrta hisobda ikki marta bolalaydi. Natijada otarlar safi uch hissa 
koʻpayadi. Istiqbolli loyihalar dasturiga koʻra, bayad zotli yana 380 bosh qoʻy olib kelish, naslchilikni yoʻlga 
qoʻyish ustida ish olib borilyapti.

Moʻgʻulistonning oʻziga xos hayot tarzi, urf-odatlari, 
anʼanalari haqida bilganimizdan koʻra bilmaganimiz koʻp edi. 
Chunki Oʻzbekiston va Moʻgʻuliston geografik jihatdan bir-biridan 
uzoq joylashgan. Qolaversa, savdo-iqtisodiy, madaniy aloqalar 
yetarlicha emasdi. Yangi Oʻzbekistonda qarashlar, 
fikrlar, imkoniyatlar oʻzgardi. Biz dunyoga ochildik, dunyo bizga 
bagʻrini ochdi. 

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

YURTNING  KUCHI — BIRLIKDA, 
QADRI  ESA  TINCHLIKDA

BIRDAMLIK XALQNI 
TARAQQIYOTGA YETAKLAYDI

ULUG‘VOR MAQSADLI 
O‘TTIZ TO‘RT YIL

BETAKROR O‘LKADA YASHASH ZAVQIMENING HIKOYAM

— Betakror yurtda keksalik gashtini 
surishning oʻzi katta baxt. Yoshim saksondan 
oshdi. Gohida oʻtgan umrimni yillar ketma-
ketligida sarhisob qilib koʻraman. Eh-he, 
qancha ogʻir damlarni boshdan kechirdik. 
Inson qadri haqida gapirishga choʻchiydigan 
vaqtlar boʻldi. Faqat dalaga chiqish kerak. 
Ishlash kerak. Hech kim yaxshi yashash, bilim 
olish haqida soʻz ochmasdi. Farzandlarimiz 
bilim olishi uchun sharoit yaratishga bosh 
qotirib ham oʻtirilmasdi. Obodlik, farovonlik 
degan soʻzlar faqat minbarlarda aytilardi. 
Amalda esa biror tayinli ish yoʻq edi. Esga 
olaversangiz, yurakka ogʻriq kiradi... 

Ishim qishloq xoʻjaligi bilan bogʻliq 
boʻlgani bois, asosiy vaqtim dalada oʻtardi. 
Gohida bolalarning miriqib ilm oladigan 
pallasi paxta dalasida oʻtayotganini koʻrib, 

Shu kunlarda yurtimiz boʻylab ajib kayfiyat kezib yuribdi. Barchamiz uchun eng ulugʻ va aziz 
ayyom — mustaqilligimizning 34 yilligini keng va koʻtarinki kayfiyatda nishonladik. Oʻttiz 
toʻrt yil koʻhna dunyo uchun bir lahzaday gap. Xalq tili bilan aytganda, “u yoqdan bu yoqqa 
qaraguncha oʻtib ketadigan fursat”. Gap ana shu fursatning qanday oʻtganida, oʻtayotganida. 

Oʻtgan vaqt davomida mustaqil Oʻzbekistonda qancha 
oʻzgarishlar roʻy bermadi deysiz?! Qilingan ishlar, amalga 
oshirilgan islohotlar samarasini atrofga bir qur nazar tashlagan 
inson darrov ilgʻaydi. 

— Tarixdan maʼlumki, birdam, hamjihat 
boʻlgan xalq hech qachon yoʻqlikka yuz 
tutmagan. Birdamlik bor joyda taraqqiyot 
boʻladi. Aksincha, ichiga adovat, parokandalik 
va ixtilof urugʻi sochilgan jamiyatlar 
taraqqiyotdan ortda qolgan, zaiflashgan va oxir-
oqibat tanazzulga yuz tutgan.

Birdamlik va ahillik nafaqat siyosiy qarorlar, 
balki xalqning maʼnaviy, ilm-fan va madaniy 
rivojlanishi orqali taʼminlanadi. Shu jihatdan, 
akademiyamiz va ilmiy hamjamiyatning oʻrni 
beqiyos. Zero, fan millatni birlashtiradigan 
maʼnaviy quvvatdir. Akademiya tizimida olib 
borilayotgan tadqiqotlar nafaqat iqtisodiy yoki 
texnologik yutuqlarga, balki milliy maʼnaviyat, 
madaniy uygʻonish va umuminsoniy 
qadriyatlarning yuksalishiga xizmat qiladi. 
Ilm-fan orqali millat oʻz tarixi va kelajagini 
teran anglaydi, bu esa jamiyatda ishonch va 
hamjihatlikni yanada kuchaytiradi.

Shu oʻrinda davlatimiz rahbarining 
2016-yilda ilm-fan namoyandalari, akademiklar 

— “Inson qadri uchun” degan ustuvor 
tamoyil mamlakatimizda soʻnggi yillardagi 
islohotlar anʼanaviy xomashyo sektoridan 
inson salohiyatiga qaratilganidan dalolat 
beradi. Birgina misol, bugun oʻzbekistonliklar 
dunyoning eng nufuzli 500 ta universitetiga 
kirish boʻyicha Markaziy Osiyoda yetakchilik 
qilmoqda.

Bu koʻrsatkich shunchaki statistika emas. 
Milliy taʼlim siyosati va iqtidorli yoshlarni 
qoʻllab-quvvatlash yangi iqtisodiy kuchga 
aylanib borayotgani ifodasi, innovatsiya va 
imkoniyatni bogʻlovchi siyosiy qudratning 
kutilayotgan natijasi.

Mening hikoyam ham ushbu siyosatning 
yaqqol misolidir. Hozir Dreksel universitetida 
muhandislik mexanikasi boʻyicha taʼlim 
olyapman. AQSH men uchun nafaqat bilim 
olish maydoni, balki ikki qutbning tutashgan 
nuqtasi boʻldi. Bir tomondan Gʻarbning 
zamonaviy texnologiyalari va intizomi, boshqa 
tomondan yangi Oʻzbekistonning intilishlari. 

Mening yoʻlim “El-yurt umidi” jamgʻarmasi 
bilan boshlandi. Bu dastur minglab 
oʻzbekistonlik yoshlarga dunyoning nufuzli oliy 
oʻquv yurtlari eshiklarini ochib berdi. Oʻzimni 
shunchaki talaba emas, balki Vatanim tarixining 
yangi bosqichi — yangi Oʻzbekistonning faol 
ishtirokchisi deb his qilaman. 

Davlatimiz rahbarining 2025-yil 5-maydagi 
farmoni bilan mutaxassislarni xorijda 
tayyorlash va vatandoshlar bilan muloqot 
qilish boʻyicha “El-yurt umidi” jamgʻarmasi 
Oʻzbekiston Respublikasi Prezidenti huzuridagi 
Istiqbolli kadrlarni tayyorlash boʻyicha “El-yurt 
umidi” jamgʻarmasi etib qayta tashkil etildi. 
Jamgʻarma isteʼdodlilarni jalb qiluvchi dinamik 

— Oʻtgan yillar el-yurtimiz uchun 
oʻz taqdirining haqiqiy egasi boʻlish, 

Ochigʻi, ayrim ishlar, islohotlar koʻlami odamning hayratini 
oshirish barobarida aqlini ham shoshirib qoʻyayotgani bor 
gap. Tasavvurga sigʻmaydigan, oldin imkoni yoʻqdek tuyulgan 
yumushlar bugun oddiy vazifaga aylanayotganini nafaqat koʻrib, 

bilib turibmiz, balki oʻz tanimizda his etyapmiz. Ilgari faqat xorijda 
koʻrgan mahsulotlarimiz, aytaylik, maishiy texnikalar bugun 
xonadonimiz koʻrkiga koʻrk qoʻshib turibdi. Eʼtiborlisi, ularning 
barchasini oʻzimizning tadbirkorlar ishlab chiqarmoqda. Avvallari 

boshqalar uchun paxta xomashyosi yetkazib berish bilan mashgʻul 
boʻlgan boʻlsak, bugun oʻzimizning xomashyoni oʻzimizning 
toʻqimachilik korxonalari yarim tayyor va tayyor mahsulot sifatida 
xorij bozoriga yetkazib beryapti. Yoshlarimiz dunyo kezmoqda, 
oʻz bilimi va iqtidori bilan jahonni hayratga solmoqda. Xullas, 
roʻyxatni davom ettiradigan boʻlsak, ancha uzun boʻlishi turgan 
gap. Muhimi, bundan oʻttiz toʻrt yil oldin dunyo Oʻzbekistonni 
mustaqil davlat sifatida tan olgan boʻlsa, endi xalqaro siyosat 
maydonining faol ishtirokchisi, tashabbuskor, tinchlikparvar, 
bunyodkor mamlakat sifatida hamkorlikka intilmoqda. Ayniqsa, 
keyingi yetti-sakkiz yilda yangi Oʻzbekistondagi oʻzgarishlarni 
kuzatayotgan jahon ahli buni yana bir karra anglab yetmoqda, 
tushunmoqda.

Qayd etganimizdek, mustaqillik davlatni davlat sifatida 
dunyoga tanitgan boʻlsa, odamlarga erkinlik, huquq bergan 
ham, ularni fikrlashga, tashabbusga oʻrgatgan ham, Vatan uchun, 
millat, xalq uchun fidoyilik bilan mehnat qilish ortidan farovon 
yashashga oʻrgatgan ham ana shu istiqloldir. Bugun istiqlol 
epkinlari — oʻzgarishlar har jabhada, har bir ishda yaqqol 
koʻrinadi. Shunday: bir boʻlsak — yagona xalqmiz, birlashsak 
— Vatanmiz!

Bayram shukuhi kezib yurgan shu pallada baʼzi 
yurtdoshlarimizning istiqlol ruhi, kayfiyati, imkoniyati va 
hayotidagi oʻzgarishlar haqidagi fikrlarini yozib oldik. 

Behzod XOLMURODOV, 
“El-yurt umidi” jamgʻarmasi 
stipendiati, AQSHdagi Dreksel 
universiteti talabasi:

Shavkat AYUPOV, 
Oʻzbekiston Respublikasi 
Fanlar akademiyasi prezidenti, 
akademik:

bilan boʻlib oʻtgan tarixiy uchrashuvining 
oʻziyoq akademiyamiz hayotida tub burilish 
davrini boshlab berganini eslash joiz. Fanlar 
akademiyasi faoliyati oʻzgardi, tizimda ilmiy 
tashkilotlar qaytadan tashkil etildi, yangi 
muassasalar ochildi. Bu esa, oʻz navbatida, 
Uchinchi Renessansga qoʻyilayotgan ilk qadam 
edi.

Ayni paytda mamlakatimizda ilmiy 
tadqiqot faoliyatini qoʻllab-quvvatlash, yosh 
olimlar va tadqiqotchilarni ragʻbatlantirish, 
ular uchun munosib shart-sharoitlar yaratish 
borasida ham izchil islohotlar amalga 
oshirilmoqda. Zamonaviy laboratoriyalar, 
ilmiy markazlar va texnoparklar tashkil 
etilishi, xalqaro grantlar va loyihalarda faol 
ishtirok etish imkoniyatlari yaratilishi — 
bularning barchasi milliy ilmiy salohiyatni 
yuksaltirishga xizmat qilmoqda.

Shuningdek, fan va taʼlim integratsiyasiga 
alohida eʼtibor qaratilmoqda. Oliy taʼlim 
muassasalari va ilmiy-tadqiqot institutlari 
oʻrtasida samarali hamkorlik yoʻlga qoʻyilib, 
ilm-fan yutuqlarini amaliyotga tatbiq etish 
boʻyicha keng koʻlamli ishlar bajarilyapti. 

Rivojlanishni tinchliksiz tasavvur etib 
boʻlmaydi. Bu ijtimoiy adolat, qonun 
ustuvorligi, inson huquqlari taʼminlanishi, har 
bir fuqaroning xavfsizligi, baxt va ertangi kunga 
ishonchi deganidir. Shukr, yurtimiz tinch, osuda 
hayot kechiryapmiz. 

Oʻzbekiston Fanlar akademiyasi 
mamlakatimizdagi ilmiy salohiyatning asosi 
sifatida nafaqat ilmiy tadqiqotlarni samarali 
boshqarish va muvofiqlashtirishni, balki 
davlatning intellektual, ijtimoiy-iqtisodiy va 

maʼnaviy-maʼrifiy salohiyatini oshirishga 
xizmat qiladigan fan yutuqlari va ilmiy hajmdor 
texnologiyalarni joriy etishda faol ishlamoqda. 
Davlatimiz rahbari har bir chiqishida, turli 
uchrashuvlarda hamma sohaning asosida ilm-
fan mujassamligini taʼkidlaydi.

Yurtimiz kelajagi, xalqimiz ertasi 
bugunimiz bilan bogʻliq. Agar bugun 
birdam boʻlib, tinchlik va barqarorlikni 
asrasak, ertaga farzandlarimiz rivojlangan, 
obod va maʼrifatli yurtda yashaydi. Zero,  
tinchlik — eng ulugʻ neʼmat. Uni 
mustahkamlash, birdamlikni taʼminlash 
faqat siyosiy tomondan emas, balki maʼnaviy 
uygʻoqlik, umummilliy birlik va fidoyilik 
orqali taʼminlanadi.

markazga, xalqaro standartlar va mamlakatning 
strategik manfaatlariga yoʻnaltirilgan ochiq 
platformaga aylanmoqda. Uning faoliyatini 
sifat jihatidan yangi bosqichga koʻtarish, 
kadrlar tayyorlashga yondashuvni qayta 
shakllantirish boʻyicha salmoqli ishlar bajarildi. 
Ushbu chora-tadbirlar oʻzbekistonlik yoshlar 
va mutaxassislarga jahon darajasidagi bilim va 
koʻnikmalarni egallash hamda ularni mamlakat 
farovonligi yoʻlida qoʻllash imkonini beradigan 
keng koʻlamli tashabbuslar uchun mustahkam 
poydevor yaratadi.

Oʻzbekiston resurs salohiyatiga ega davlat. 
Asosiy eʼtibor xomashyo eksportidan yuqori 
qoʻshilgan qiymatli mahsulot ishlab chiqarishga 
oʻtishga qaratilmoqda. Jahon tendensiyasi aniq: 
bu qadamni oʻz vaqtida qoʻygan mamlakatlar 
(Singapur, Janubiy Koreya, Yaponiya, Turkiya) 
nafaqat iqtisodiyotni mustahkamlashga, balki 
global bozorda yangi oʻrinlarni egallashga 
muvaffaq boʻldi. Oʻzbekiston ushbu yoʻnalishda 
zamonaviy bilim va xalqaro tajribani 
oʻzlashtirgan malakali kadrlar tayyorlash orqali 
transformatsiya jarayonlaridan tezroq va yuqori 
natijalari bilan oʻtish imkoniyatiga ega.

Oʻzbekis ton jahon maydoniga 
raqobatbardosh mamlakat sifatida chiqishni 

maqsad qilgan, shuning uchun dunyo bilan bir 
tilda — ilm-fan, texnologiyalar va islohotlar 
tilida soʻzlashadigan mutaxassislarga eʼtibor 
qaratilmoqda. Bu yerda ham oddiy mantiq 
bor: islohotlarni amalga oshiruvchilarsiz ularni 
roʻyobga chiqarib boʻlmaydi.

Shuning uchun ham “El-yurt umidi” 
jamgʻarmasi bu oddiy stipendiya dasturi emas, 
balki milliy elita — muhandislar, iqtisodchilar, 
shifokorlar va rahbarlarni tayyorlashning 
tizimli vositasidir. Maqsad iqtidorli yoshlar 
va mutaxassislarni xorijdagi nufuzli taʼlim, 
ilmiy va boshqa tashkilotlarda oʻqishini tashkil 
etish hamda davlat xizmatchilarini xorijiy 
mamlakatlarda oʻqitish va stajirovkasini tashkil 
etish orqali ularning kasbiy koʻnikmasi, bilimi 
va tajribasini yanada oshirishdan iborat. 

Shunday jarayonda oʻzimni faqat stipendiat 
emas, balki “El-yurt umidi” jamgʻarmasining 
yangi davrdagi faol ishtirokchisi sifatida 
koʻryapman. “El-yurt umidi” jamgʻarmasining 
AQSH va Kanadada tahsil olayotgan 
stipendiatlarining saylangan yetakchisi sifatida 
yuzlab yoshlar bilan ishladim. Ularning ilk 
kunlardanoq oʻqish jarayoniga moslashishi, 
tarmoq qurishi va yurt bilan bogʻliqlik 
tuygʻusini mustahkamlashi uchun tizimli 
tadbirlar tashkil qildim. Bu faqat maʼnaviy 
qoʻllab-quvvatlash emas, balki davlat xizmatini 
kuchaytiruvchi kadrlar zanjirini qurishning 
amaldagi namunasi edi.

Jamgʻarmaning transformatsiyasi aynan 
shu nuqtadan kuch oladi: stipendiat xorijda 
oʻqiyotgandayoq davlat va tarmoq ichidagi 
strategik maqsadlarga xizmat qiladigan 
munosabatlar quriladi, qaytgach esa tayyor va 
faol mutaxassis sifatida tizimga integratsiya 
qilinadi. Bu jarayonda shaxsiy misolim ham 
shunga dalil: geologiyadan boshlangan yoʻlim 
mexanika muhandisligi boʻyicha bakalavriat 
va xalqaro iqtisodiyot bilan uygʻun bilim, 
AQSHdagi 20 oylik kooperativ tajriba — 
bularning barchasi Vatanga qaytgach, sanoat, 
taʼlim va davlat boshqaruvi kesishmasida 
xizmat qilish uchun toʻplangan resurs.

Doʻstmurod ABDULLAYEV, 
agronom, Oʻzbekiston Qahramoni 
(Samarqand viloyati):

qadr-qimmatini anglash, munosib hayot 
kechirish, yurtimizda huquqiy demokratik 
davlat va fuqarolik jamiyatini barpo etish 
imkoniyatini yaratdi. Xalqimiz farovonligi, 
dasturxonimiz fayzu barakasi barcha soha 
qatori qishloq xoʻjaligi istiqboliga ham 
bogʻliq boʻlgani holda keyingi yillarda 
iqtisodiyotimizning mazkur muhim 
tarmogʻini rivojlantirish masalasi ustuvor 
ahamiyat kasb etmoqda.

Sobiq ittifoq davrida Markaziy Osiyo 
davlatlari, asosan, paxta yetishtirishga 
ixtisoslashgan edi. Biroq yetishtirilgan paxta chet 
elda qayta ishlanar, xalqimiz mehnati hisobiga 
topilgan daromadning atigi 20 foizi oʻzimizga 
tegar edi. Oʻsha yillarda paxta yagona asosiy ekin 
sifatida koʻrib kelingani sababli mamlakatimizni 
toʻliq oziq-ovqat bilan taʼminlash masalasi kun 
tartibiga chiqishi ham mumkin emas edi. Shu bois, 
aholiga zarur asosiy oziq-ovqat mahsulotlari — 
bugʻdoy, goʻsht, sut va sut mahsulotlari, tuxum, 
shakar, hatto ayrim turdagi meva-sabzavotlar 
hamda kartoshka chetdan olib kelinardi. Eng 
ogʻriqli jihati, almashlab ekish tizimi yoʻlga 
qoʻyilmagani uchun yer shoʻrlanib, hosildorlik 
yildan yilga pasayib bordi, ekologik muammolar 
esa tobora keskinlashdi.

Mustaqillikdan soʻng qishloq xoʻjaligini 
isloh qilish va bozor mexanizmlarini joriy etish 
boʻyicha keng koʻlamli ishlar bajarildi. Ayniqsa, 
bozor munosabatlarini va xususiy mulkchilik 
shaklini rivojlantirishga qaratilgan izchil chora-
tadbirlar oʻzining yuksak samarasini bermoqda. 
Buni yurtimizda fermerlik harakati joriy 
qilingani misolida yaqqol koʻrish mumkin. 
Ayniqsa, mahsulotni qishloqda qayta ishlash, 
yangi ish oʻrinlari yaratish va aholi farovonligini 
oshirish fermerlarning asosiy maqsadiga 
aylandi. Buning uchun esa ular qoʻshimcha 
tarmoqlar sonini koʻpaytirishga tinimsiz 
harakat qilmoqda. Mulkchilikning yuzaga 
kelishi yerga munosabatni tubdan oʻzgartirdi. 
Fermer endi har qarich yerga mehr qoʻyib, 
almashlab ekish, zamonaviy agrotexnikalardan 
foydalanish, mahalliy oʻgʻitlar qoʻllash 
va innovatsion agrotexnologiyalarni joriy 
etish orqali hosildorlikni oshirmoqda. Hozir 
fermerlar gʻallachilikda resurs tejaydigan 
agrotexnologiyalarni qoʻllab, hosilni 80-90, 
hatto 100 sentnerga yetkazmoqda. 

Davlat tomonidan berilgan imtiyozlar, 
kreditlar, subsidiyalar, zamonaviy texnika va 
agregatlar qishloq xoʻjaligini yangi bosqichga 
olib chiqishda muhim omil boʻldi. 

Shodiyor XOʻJANAZAROV, 
mehnat faxriysi 
(Qashqadaryo viloyati):

chidab turolmasdim. Oʻqituvchilarni 
aytmaysizmi?

Bugun oʻtayotgan har bir kunimizga qancha 
shukrona aytsak kam. Axir shunday goʻzal, 
tinch va osuda mamlakatda yashashning oʻzi 
baxt emasmi? Ishonmasangiz, yurtimizni 
bir aylanib chiqing. Bugun, shubhasiz, qay 

manzilda boʻlmang, faqat bunyodkorlik, 
odamlar turmush tarzini yaxshilash, yangidan 
yangi islohotlar amalga oshayotgani, 
yirik loyihalar ishga tushayotgani, xullas, 
inson qadri yuksalishi uchun qilinayotgan 
oʻzgarishlarning ustidan chiqasiz. Misol 
uchun, birgina Qashqadaryo viloyatini olsak, 
soatlab soʻz yuritishimiz mumkin. Keyingi 
yillarda voha butunlay yangi qiyofaga 
kirdi. Har bir sohada yangilanishlar amalga 
oshirilmoqda. Taʼlim deysizmi, sogʻliqni 
saqlashmi, qishloq xoʻjaligimi, shaharsozlik 
tizimimi — barchasida faqat oʻzgarishlar 
roʻy berayotganiga guvoh boʻlasiz. 

Yirik zavod va korxonalar barpo 
etilib, odamlar ish bilan taʼminlanmoqda. 
Tadbirkorlarga keng yoʻl ochilishi natijasida 
ishlab chiqarish hajmi ham kengaydi. 
Xabaringiz boʻlsa, “Uzbekistan GTL” 
zavodi toʻliq quvvatda ishlay boshladi. 
Endi mahsulotlari butun Yevropa boʻylab 
sotila boshlaydi. Bundan tashqari, bugun 
viloyatning chekka qishlogʻida dehqonchilik 
qilayotgan ishbilarmon ham mahsulotini 
bemalol istagan davlatiga eksport qilmoqda.

Tibbiyotdagi islohotlar odamlar ogʻirini 
yengil, uzogʻini yaqin qilmoqda. Har bir 
hududda aholi davolanishi uchun sharoitlar 
yaratilyapti. Yangi tibbiyot muassasalari barpo 
etilmoqda. Yaqinda Shahrisabz shahrida ishga 
tushirilgan yurak kasalliklariga ixtisoslashgan 
klinika imkoniyatlari ancha yuqori. Har 
bir bayram arafasida boʻlgani kabi bu yilgi 
Mustaqillik shodiyonalari oldidan koʻplab yangi 
ijtimoiy-iqtisodiy majmualar ochildi. Bir qator 
maktab va bogʻcha binolari yangidan qurilib, 
ishga tushirildi. Xullas, bugun har bir kunimizga 
havas bilan boqish uchun asosimiz moʻl. Ilohim, 
yurtimizga koʻz tegmasin. Istiqlolimiz abadiy 
boʻlsin! 

“Yangi Oʻzbekiston” muxbirlari
Dilshod ULUGʻMURODOV,

Risolat MADIYEVA tayyorladi.
 

Yurtimiz kelajagi, xalqimiz ertasi bugunimiz 
bilan bogʻliq. Agar bugun birdam boʻlib, tinchlik 
va barqarorlikni asrasak, ertaga farzandlarimiz 
rivojlangan, obod va maʼrifatli yurtda yashaydi.

Shukuh

Tadbirda soʻzga chiqqanlar Rustam 
Qosimovning el-yurtimiz oldidagi koʻp yillik 
samarali xizmatlari, amalga oshirgan ezgu va 
xayrli ishlari, goʻzal insoniy fazilatlarini yod 
etdi. 

Agar hayot boʻlganida Rustam Qosimov 
bu yil tabarruk 70 yoshni qarshilar edi. Ushbu 
qutlugʻ sana arafasida nashr qilingan mazkur 
toʻplamdan taniqli davlat va jamoat arboblari, 
senator va deputatlar, ilm-fan, taʼlim, madaniyat 
va sanʼat xodimlari, shoir va adiblar, olimning 
yaqin doʻstlari, hamkasblari va shogirdlarining 
yodnomalari oʻrin olgan. Ularda Rustam 
Qosimovning ibratli umr yoʻli, samarali ijtimoiy 
faoliyati, betakror insoniy fazilatlari, ona 

yurtga chin farzandlik muhabbati, talabchan 
va jonkuyar ustoz-murabbiy sifatida oʻnlab 
shogirdlariga koʻrsatgan mehr-eʼtibori hamda 
gʻamxoʻrliklari yorqin hayotiy voqealar orqali 
ochib berilgan. 

Masalan, taniqli sharqshunos va diplomat 
Shoazim Minovarov oʻzining moʻjaz maqolasida 
bunday voqeani hikoya qiladi: “Rustam 
Sobirovich Bosh vazir oʻrinbosari boʻlib 
ishlab yurgan damlari bir kuni kabinetidagi 
kichik yigʻilishdan keyin: “Shoazim aka, 
siz qoling”, dedi. Boshqalar chiqib ketgach: 
“Menga aytadigan biror gapingiz yoʻqmi?” 
deb soʻradi kutilmaganda. “Yoʻq, hammasi 
joyida, tinchlik...”, dedim-u, lekin toʻgʻrisini 
aytganda, oʻsha kezlari rahmatli akam ogʻir 
dardga chalingan, nima qilishni, bu haqda kimga 

E’TIQODI  YAXSHILIK  BO‘LGAN  INSON
4-sentabr kuni Oʻzbekiston Respublikasi Prezidenti 
huzuridagi Davlat siyosati va boshqaruvi akademiyasida taniqli 
davlat va jamoat arbobi, sharqshunos olim, mohir pedagog va 
diplomat Rustam Qosimov xotirasiga bagʻishlab, “Oʻzbekiston” 
nashriyotida chop etilgan kitobning taqdimot marosimi boʻlib oʻtdi. 
Unda keng jamoatchilik namoyandalari, ziyolilar, ommaviy axborot 
vositalari vakillari, olimning hamkasblari va shogirdlari hamda oila 
aʼzolari ishtirok etdi.

aytishni bilmay siqilib yurar edim. U koʻzimga 
sinovchan tikildi.

— Yoʻq, aka, sezib turibman, ichingizda 
aytolmayotgan bir gapingiz borga oʻxshaydi, 
— dedi. — Ayting, nima gap, nimadan 
tashvishlanyapsiz?

“Yo, tavba, — dedim ichimda, — bu odam 
bunchalar ziyrak boʻlmasa yoki dardimni oʻzim 
ham bilmasdan sezdirib qoʻydimmikan? Yoʻq, bu 
haqda birovga churq etmagan edim-ku...”. Noiloj, 
dilimni yordim. Gapimni diqqat bilan eshitdi, 
keyin: “Hech kuyinmang, aka, hammasi yaxshi 
boʻladi”, deya ancha koʻnglimni koʻtardi, yordam 
qilishga vaʼda berdi. Soʻzining ustidan chiqib, 
oilamizga, akamga koʻp yordam koʻrsatdi...”.

Darhaqiqat, xotira kechasida eʼtirof 
etilganidek, Rustam Qosimov hech qachon 
atrofidagi insonlarning gʻam-tashvishiga befarq 
boʻlmagan. Qoʻlidan kelgancha ularga amaliy 
gʻamxoʻrlik qilgan, qoʻllab-quvvatlagan. Bunga 
ushbu toʻplamdagi juda koʻp yodnomalar ham 
guvohlik beradi. 

Ustoz nafaqat yaqin shogirdlari, balki 
vatanga xizmat qilishga bel bogʻlagan barcha 
yosh kadrlarning yutuqlaridan behad quvonar, 
oʻrni kelganda ulardan qimmatli oʻgitlarini 
ayamas, bu mehrga javoban shogirdlari, ukalari 
ham uni gʻoyat hurmat qilar va qadrlar edi. 

Bugun taniqli adabiyotshunos, akademik 
sifatida elga tanilgan zukko olim va pedagog 
Shuhrat Sirojiddinov taqdiri bunga misol boʻla 
oladi. Shuhrat domlaning kitobdan oʻrin olgan 

maqolasida yozilishicha, 2003-yil sentabr oyida 
u Buyuk Britaniyadan — Oksforddagi Islom 
tadqiqotlari markazidan qaytib kelib, tez orada 
yana shu markazga ishga joʻnab ketishi kerak 
boʻlgan. 

“Bir ish bilan Jahon iqtisodiyoti va 
diplomatiya universitetiga yoʻlim tushdi, — deb 

eslaydi Sh.Sirojiddinov. — Kiraverishda Rustam 
Sobirovichga duch keldim...”.

Ikki qadrdon uzoq vaqt suhbatlashib qoladi. 
“Shuhratjon, maqolalaringizni oʻqib turaman. 

Yaxshigina adabiyotshunos, eng muhimi, 

navoiyshunos boʻlib tanilyapsiz, — deydi Rustam 
Sobirovich. — Birga ishlasak, nima deysiz? 
Jahon madaniyati va falsafa kafedrasini sizga 
topshirsam, koʻtarib berardingiz-da, ukajon”.

Bu kutilmagan taklifdan yosh olim 
quvonishniyam, quvonmaslikniyam bilmay 
qoladi. Jomadonni tayyorlab, chet elga, nufuzli 
ilmiy dargohga ishga ketayotgan odam nima 
qilsin?..

“Qoʻlimda uch yillik shartnomam bor. 
Oksfordda meni kutishyapti”, deydi u sekin, iloji 
boricha ustozni xafa qilib qoʻymaslikka urinib.

Xuddi mana shu joyda Rustam 
Sobirovichning naqadar fidoyi, vatanparvar 
shaxs ekani namoyon boʻladi. U yosh olimga 
kuyunchaklik bilan deydi: “Hammangiz 
qochaversangiz, davlatni kim oyoqqa turgʻizadi? 
Milliy-diniy qadriyatlarni tiklash, yoshlar orasida 
maʼnaviy-axloqiy tarbiya ishlarini yaxshilash 
kun tartibiga asosiy masala etib qoʻyilgan, shuni 
tushunasizmi? Bu vazifani bajarish qoʻlidan 
keladigan kadrlar oshib-toshib yotganida, men 
bu gaplarni balki gapirib oʻtirmasdim... — 
Soʻngra, muallifning izohlashicha, yana oʻsha 
“yigirma yillar oldingi oʻzimizning Rustam 
akamiz” boʻlib, hamsuhbatini yaqin olib, 

soʻzida davom etadi. — Davlat senga oʻxshagan 
tushungan odamlarga, ilmli, ziyoli kadrlarga 
muhtoj, nahotki shuni anglamasang, ukajon... 
Oksford qochib ketmas, lekin mana bu ishlar 
qochib ketishi mumkin...”.

“Rustam Sobirovich bir oz norozi ohangda, 
ammo kuyunchaklik bilan gapirar ekan, borgan 
sari bu samimiy soʻzlarga taslim boʻlayotganimni 
his eta boshladim, — deya iqror boʻladi muallif. 
— Chindan ham bu gaplarda aslo mubolagʻa 
yoki yolgʻon yoʻq edi. Domla el-yurt taqdiri, 
maʼnaviyat, milliy va diniy qadriyatlar bilan 
bogʻliq oʻtkir va dolzarb muammolar xususida 
yurak-yurakdan tashvishlanib soʻzlardi. 

Bu xavotirlar menga ham tanish, ayni shu 
muammolar meni ham oʻylantirar edi. Boʻldi, 
dedim oʻzimga oʻzim, men davlatga kerak 
ekanmanmi, qolganim boʻlsin!”. 

Rustam Qosimovning ustoz-murabbiyligida 
oʻz yoʻlini topib ketgan, keyinchalik oʻzlari 
ham yetuk olim va mutaxassislar sifatida el-yurt 
hurmatini qozongan insonlar juda koʻp. 

Xotiralarni oʻqigan kitobxon “U qayerda, 
qaysi lavozimda xizmat qilmasin, oʻzligini 
yoʻqotmadi”, degan eʼtirofga bot-bot duch 
keladi. Bu bejiz emas. Ustoz Rustam Qosimov 
chindan ham olijanob, goʻzal qalb sohibi edi. 
Kitobdagi xotiranoma mualliflaridan biri, Rustam 
Qosimovning doʻsti Aʼzamxon Karimovning 
taʼbiri bilan aytganda, “oyogʻi yerdan uzilmagan, 
haqiqiy maʼrifatli, Xudo siylagan” zot edi. 

U ota-onasini, barcha qarindoshlarini 
nihoyatda eʼzozlardi. Yaqinlarining guvohlik 
berishicha, Rustam Qosimov umrining oxiriga 
qadar har kuni muhtarama onajoni Muhabbatxon 
ayaning duolarini olishni kanda qilmagan. 

Darvoqe, shu yil yanvar oyida bir kam yuz 
yoshida dunyodan oʻtgan Muhabbatxon aya 
turmush oʻrtogʻi — mashhur olim va pedagog 
Sobir hoji Qosimov vafot etgandan keyin qariyb 
35 yil davomida farzand-u nabiralariga bosh 
boʻlib, ularni har tomonlama qoʻllab-quvvatlab, 
duo qilib yashagan tabarruk inson boʻlgan. 

Rustam akaning doʻstlaridan biri, 
Oʻzbekiston xalq shoiri Iqbol Mirzoning 
Muhabbatxon ayaga bagʻishlab yozgan “Oqqan 
daryo” sheʼrida bunday misralar bor:

Oqqan daryo oqar, quyosh toʻxtamas,
Gʻubor bogʻlamagay meros zakovat.
Bir daryo koʻnglimdek toʻlgʻin shu nafas,
Daryoki, limmo-lim mehr-u muhabbat.

Ona sayyorada ona tabiat
Ona xalqim uchun sochsa durdona,
Siz bizga berdingiz cheksiz muhabbat,
Siz munis murabbiy, onajon, ona...

Tadbirda soʻzga chiqqanlar Rustam Qosimov 
bilan birgalikda uning padari buzrukvori va 
volidai muhtaramasi, oʻtgan barcha yaqin 
insonlari xotirasiga ham hurmat bajo keltirdi. 

Muxtasar aytganda, “Rustam Qosimov 
zamondoshlari xotirasida” toʻplami juda ibratli, 
yurtimizning turli hududlarida xizmat qilayotgan 
katta-kichik har bir rahbar-yetakchining ish 
stolida tursa arziydigan kitob boʻlibdi. Chunki 
bu kitob rahbar shaxsiyati, uning maʼnaviy 
dunyosi, murakkab vaziyatlarda nimalarga 
eʼtibor qaratishi zarurligi, ishga, odamlarga, 
hayotga munosabat xususida yaxshi saboq 
beradi. 

Jumladan, taniqli yozuvchi Mamatqul 
Hazratqulovning Rustam Qosimov haqidagi 
quyidagi gaplari eʼtiborli: “Yana bir xislati 
yodimda qolgan: sof adabiy tilda gapirardi, 
deyarli sheva ishlatmas edi. Oʻylaymanki, bu 
rahbarlar uchun, ayniqsa, yuqori lavozimda 
oʻtirgan shaxslar uchun juda muhim va 
ahamiyati katta. U kishi kibrdan, manmanlikdan 
xoli, xoʻjakoʻrsinga ish qilmas, tabiatan kamtar 
inson boʻlgan. Men falonchiman, sen kim 
boʻlibsan degan qarash Rustam akaga mutlaqo 
yot edi...”.

Ha, goʻzal odob-axloq, shirinsuxanlik, 
muomala, muloqot madaniyati ham katta va 
noyob neʼmat. Ustoz Rustam Qosimov ayni 
shunday jihatlarga ega shaxs edi. Koʻp kitob 
oʻqigani bois, soʻz boyligi ham koʻp, chiroyli 
lutflari bilan insonlar koʻngliga yoʻl topa olardi. 

“Oʻsha kezlari biz yonma-yon binolarda 
ishlardik, — deb yozadi Mamatqul Hazratqulov 
ustozning Kasaba uyushmalari federatsiyasida 
faoliyat yuritgan damlarini eslab. — Bir gal 
suhbatlashib qolganimizda, kulib hazillashgani 
yodimda: “Toshkent gullari”ning bu yonida 
men, u yonida siz… Oʻrtamizda har holda gul-
ku, chaqirtikan boʻlishidan Xudo asrasin”. 
Topqirlikni, lutfning goʻzalligini qarang!

Rustam Qosimov yosh kadrlarni jamiyatning, 
mamlakatning, xalqning eng katta tayanchi deb 
bilgan. Kitobda Respublika Maʼnaviyat va 
maʼrifat markazi rahbari, siyosiy fanlar doktori 
Otabek Hasanov Rustam Qosimovning bunday 
muhim oʻgitini keltirib oʻtgan: “Bilimli kadr 
bu — hali yaxshi kadr degani emas. Yaxshi 
kadr boʻlishi uchun u tarbiyali, millatparvar, 
yurtparvar ham boʻlishi kerak”. 

Kitobga jamlangan shu kabi samimiy xotiralarni 
oʻqir ekanman, koʻnglimdan koʻp oʻylar kechdi, 
ustozim bilan qayta uchrashib, unutilmas va fayzli 
suhbatlarini olgandek boʻldim. U bilan yonma-yon 
ishlagan yillarimni esladim. 

Men soʻzimni oʻzim uchun aziz boʻlgan bir 
xotira bilan yakunlamoqchiman. 

2021-yil bahori edi, Rustam Qosimov 
shifoxonaga tushib qolganini eshitib, 
bezovtalandim. Tez-tez xabar olib, goh ustozdan, 
gohida farzandlari va yaqinlaridan ahvollarini 
soʻrab turdim. Bir kuni ustozga telefon qilsam, 
javob bermadi, qattiq xavotirga tushdim. Bir 
ozdan soʻng oʻzi aloqaga chiqib, telegrammdan 
“Botu, yaxshimisan?” deb yozib qoldi, quvonib 
ketdim. Yozishdik, hol-ahvol soʻrashdik. 
“Oʻzingizni ehtiyot qiling, sogʻayib keting”, deb 
yozdim. Ustozning oxirgi gaplari “Botu, omon 
boʻl” degan jumla boʻldi. 

Men bu soʻzlarni ustozimning soʻnggi duosi 
oʻrnida hamon yuragimda saqlab yuraman. 

Ruhingiz shod boʻlsin, aziz ustoz!

Botu ALIMOV, 
Respublika Maʼnaviyat va 

maʼrifat markazi 
rahbarining birinchi oʻrinbosari, 

yuridik fanlar boʻyicha falsafa 
doktori (PhD)

Bugunning gapi

SUV MUAMMOLARI VA JURNALISTIKASuv — hayot manbai, tiriklik 
saodati. Yurtimizda suv 
resurslarini asrash va samarali 
boshqarish boʻyicha qator 
muhim chora-tadbirlar amalga 
oshirilmoqda. 
Obihayot tanqisligiga 
qarshi kurashish, uni tejash 
texnologiyalarini joriy etish, 
suv havzalari va manbalarini 
muhofaza qilishga qaratilgan 
loyihalar shular sirasiga kiradi.

Malika SABUROVA,
OʻzDJTU xalqaro jurnalistika 
fakulteti oʻqituvchisi

Goʻzal odob-axloq, shirinsuxanlik, 
muomala, muloqot madaniyati ham katta 
va noyob neʼmat. Ustoz Rustam Qosimov 

ayni shunday jihatlarga ega edi. Koʻp 
kitob oʻqigani bois, soʻz boyligi ham koʻp, 
chiroyli lutflari bilan insonlar koʻngliga 

yoʻl topa olardi.

Xotira

Soʻnggi yillarda Oʻzbekistonda iqlim 
oʻzgarishi oqibatlarini yumshatishning ustuvor 
yoʻnalishlari va suv resurslaridan oqilona 
foydalanish chora-tadbirlarini aks ettiruvchi 
qator konseptual hujjatlar qabul qilindi. 
2030-yilgacha boʻlgan davrda Oʻzbekiston 
Respublikasining Atrof-muhitni muhofaza qilish 
konsepsiyasi, Oʻzbekiston Respublikasi suv 
xoʻjaligini rivojlantirishning 2020-2030-yillarga 
moʻljallangan konsepsiyasi kabi huquqiy 
hujjatlar shular jumlasidan. Ammo bu hujjatlar 
qogʻozda qanchalik mukammal boʻlmasin, 
joylarda roʻyobi taʼminlamas ekan, samarasi 
hech qachon sezilmaydi.

Hozir koʻplab fermerlar, tadbirkorlar va aholi 
ushbu hujjatlar mazmunidan toʻla xabardor 
emas. Sugʻorishdagi uzilishlar, tizimning 
eskirishi, suvning hududlar boʻyicha adolatsiz 
taqsimlanishi haqida koʻp shikoyatlar boʻlsa-

oʻrganishni ham qamrab oladi. Ammo bizdagi 
muammo shundaki, axborotda koʻp hollarda 
yangiliklarni quruq taʼkidlash bilan cheklanib 
qolinmoqda. Boshqacha aytganda, “suv 
taʼminotida uzilish yuz berdi”, “ishlar tanqid 
qilindi”, “hududda suv yetishmovchiligi 
kuzatildi” kabi satrlar ortida chuqur tahlillar 
yoʻq.

Jurnalistik materiallarda voqea joyidan 
tayyorlangan reportajlar, ochiq intervyular, 
fuqarolar fikrlari, mutaxassis xulosalari 
yetishmayapti. Masalan, biror viloyatda joriy 
etilgan yangi sugʻorish texnologiyalari haqida 
maqola chiqsa, faqat “yangi qurilma ishga 
tushdi” degan gap bilan cheklanadi. Ammo uning 
samarasi, fermerlar munosabati, ekologiyaga 

ijobiy taʼsiri va mahalliy aholi ishtiroki haqida 
mulohazalar koʻrinmaydi.

Toʻgʻri, saytlarda suv muammolariga 
qiziqish va muhokama ortib bormoqda. 
YouTube kabi platformalardagi maxsus 
videolar, infografika va interaktiv materiallarda 
aholiga tushunarli maʼlumotlar berilyapti. 
Ijtimoiy tarmoqlarda “Suvni tejaylik” kabi 
heshteglar ostida ekologik ongni oshirishga 
qaratilgan aksiyalar oʻtkazilmoqda. Bloglar, 
forumlar va mustaqil platformalarda esa 
odamlar suv tanqisligi, uning yechimlari haqida 
faol fikr almashmoqda. Ayrim axborot vositalari 
tomonidan maxsus loyihalar, intervyular, 
tadqiqotlar asosida tayyorlangan kontentlar 
jamoatchilikda katta qiziqish uygʻotmoqda. 
Internet kontentlarida suvning ifloslanishi 
borasida chiqishlar boʻlyapti. Lekin bu koʻp 
millionli aholi uchun yetarli emas.

Shunday ekan, bugungi asosiy vazifa 
axborotni toʻplash emas, balki uni tahlil etish, 
chuqurlashtirish va fuqarolarni xabardorlik 
asosida qaror qabul qilishga undashdir. Chunki 
suv masalasi shunchaki resurs emas, balki 
xalqning buguni va ertasi bilan chambarchas 
bogʻliq hayot-mamot masalasidir.

Hozir dam olish joylarida va shaharlarda suv 
resurslarini muhofaza qilish bilan bogʻliq jiddiy 
muammolar mavjud. Ilgari har bir hovlidan 
ariqlar oʻtgan, suv tabiiy holatda aylanib, atrof-

muhitni tozalab turgan. Bugun esa koʻplab 
suv havzalariga chiqindi tashlanmoqda. Eng 
yomoni, ichimlik suv hojatxona uchun ham 
ishlatiladi. Bu holat suv resurslari ifloslanishiga 
sabab boʻlmoqda. OAVda ham shunday 
holatlar haqida koʻplab maqola va xabarlar 
chop etilyapti. 

Suvni asrash shaxsiy tashabbusdan 
boshlanadi. Ommaviy axborot vositalarida suv 
masalalari haqida ochiq, tahliliy va konstruktiv 
yondashuvdagi maqolalar koʻpaymas ekan, 
fuqarolar ushbu muammo yuzasidan jiddiy 
qarashga ega boʻlmay qolaveradi. Suv 
tanqisligiga qarshi kurash nafaqat texnologiyada, 
balki axborot maydonidagi faoliyatda ham 
muhim ahamiyat kasb etadi.

Ushbu faoliyat jarayonida esa radio va 
telekanallarda “Suv haqida gaplashamiz” 
nomli maxsus koʻrsatuv tashkil etilib, u orqali 
joylardagi holatni muntazam yoritish, bosma 
nashrlarda doimiy rukn orqali hududlardan 
maqolalar berib borish, ijtimoiy tarmoqlarda 
muhokama, munozaralar tashkil etish maqsadga 
muvofiq. Qolaversa, suv tanqisligi boʻyicha 
maxsus veb loyihalarni yoʻlga qoʻyish, xarita va 
infografika orqali aholi xabardorligini oshirish 
uchun suv resurslariga oid maʼlumotlar bazasini 
yaratish zarur.

Jamoatchilik eshituvlari OAV ishtirokida 
tashkil etilishi joylardagi vaziyatni masʼullarning 
oʻzidan eshitish imkonini bersa, ekojurnalistika 
boʻyicha maxsus taʼlim kurslari joriy etilib, unda 
OAV va blogerlarning bilim va malakalarini 
oshirish samara beradi.

Suv masalasidagi ochiqlik insoniyat 
kelajagining asosidir. Jurnalist oʻz vaqtida 
haqiqatni yoritsa, jamoat ongi oʻzgaradi. Suv 
inqirozidan qoʻrqsak, suv asralishiga hissa 
qoʻshgan boʻlamiz. Bugun qoʻyilgan toʻgʻri 
qadam ertangi hayotning kafolatidir.

da, ularni eshitadigan, yechim izlaydigan 
jamoatchilik platformasi yoʻq. Bunday 
jarayonda esa eng muhim vazifani ommaviy 
axborot vositalari bajarishi lozim.

Mamlakatimizning turli hududlarida mutlaqo 
turlicha manzara kuzatilmoqda. Bir yerda 
har tomchi suv aniq hisoblanib, innovatsion 
sugʻorish texnologiyalari joriy etilgan. Boshqa 
hududda esa ancha vaqt ilgari qurilgan drenaj 
orqali haligacha sugʻorish ishlari bajarilyapti. 
Qaysidir qishloqda odamlar soy suvidan yoki 
yer osti suvidan foydalanishga majbur, boshqa 
yerda esa ichimlik suv shafqatsizlarcha isrof 
qilinmoqda. Agar ommaviy axborot vositalari 
ushbu ziddiyatli manzarani aniq koʻrsatmasa, 
aholi nafaqat yechimni, balki muammoning 
oʻzini ham toʻliq anglamaydi.

Jamoatchilik nazorati axborotni 
tarqatishdangina iborat emas. U tahlil qilish, 
taqqoslash, mutasaddilarni javobgarlikka 
chaqirish, qarorlarning haqiqiy samarasini 

“SHARQ” nashriyot-matbaa aksiyadorlik kompaniyasi 

